
Svo miklu meira 
en bara ást

Samdi líklega  
um sjötíu lög

Lífið ➤ 18 Tímamót  ➤ 10

Af 3.011 tilkynningum um 
aukaverkanir vegna bólusetn-
ingar hafa átta sótt um bætur 
frá Sjúkratryggingum Íslands. 
Bótamálin eru misalvarleg 
en þau tengjast allt frá yfirliði 
upp í blóðtappa. 

mhj@frettabladid.is

HEILBRIGÐISMÁL Sjúkratryggingum 
Íslands hafa borist átta umsóknir um 
bætur vegna aukaverkana í kjölfar 
bólusetninga gegn Covid-19. 

Á sama tíma hefur Lyfjastofn-
un  fengið 3.011 tilkynningar um 
aukaverkanir, þar af 191 alvarlega. 
Berglind Karlsdóttir, deildarstjóri 
hjá Sjúkratryggingum Íslands, 
segir að allur gangur sé á alvarleika 
málanna átta sem hafa komið inn á 
þeirra borð. „Við sjáum allt frá yfir-
liði upp í blóðtappa,“ segir Berglind. 
Engar umsóknir hafa borist um 
bætur vegna tímabundinnar löm-
unar en bótaskyldan vegna bólu-
setninga við Covid-19 var rýmkuð 
með lagabreytingu um áramótin.

„Bótaskyldan er víðtækari að því 
leyti að almennt eru bara sjaldgæfar 
og alvarlegar aukaverkanir tryggðar. 
Það var tekið út varðandi Covid-19 
bólusetninguna. Eina skilyrðið er 
að tjónið nái lágmarksbótum sem 
er í kringum 121 þúsund krónur. 
Það getur verið bæði líkamlegt tjón 
eða vinnutjón svo dæmi séu tekin,“ 
segir Berglind.

Samkvæmt Rúnu Hauksdóttur 
Hvannberg, forstjóra Lyfjastofn-

unar, er erfitt fyrir stofnunina að 
meta hvort einhverjar af þeim auka-
verkunum sem hafa verið tilkynntar 
séu líklegar til að vera langvarandi og 
eða valda örorku. 

Af þeim alvarlegu aukaverkunum 
sem hafa verið tilkynntar eru blóð-
tappar algengastir. „Það eru þarna 
andlát og það hafa verið gerðar tvær 
úttektir á því. 

Það eru blóðtappar, tímabundin 
lömun og andlitslömun. Blóðtapp-
arnir eru kannski stærsti einstaki 
þátturinn fyrir utan andlát í þessum 
flokki,“ segir Rúna.

Skilyrði fyrir bótum eru orsaka-
tengsl milli bólusetninga og tjóns 
en það mat hefur ekki átti sér stað á 
þeim umsóknum sem SÍ hefur feng-
ið. „Þetta eru það nýlegar umsóknir. 
Þetta er sjúklingatrygging sem nær 
til allra aukaverkana og slysa í heil-
brigðisþjónustu þannig að það er 
frekar langur afgreiðslutími. Það er 
ekki komið að því að við samþykkj-
um bótaskyldu,“ segir Berglind.  
SJÁ SÍÐU 4

Átta hafa sótt um  
bætur í kjölfar 
bólusetningar

Það eru þarna andlát 
og það hafa verið 
gerðar tvær úttektir á 
því. 

Rúna Hauksdóttir Hvannberg, 
forstjóri Lyfjastofnunar.

Brennur fyrir  
nýjum áskorunum

Allt - 2

Mikil skelfing ríkti í Kabúl í gær eftir að fjöldi fólks lét lífið í hryðjuverkaárásum við alþjóðaflugvöllinn. Íslamska ríkið 
lýsti yfir ábyrgð á árásunum. Þúsundir bíða enn á flugvellinum í von um að komast burt. SJÁ SÍÐU 6 � FRÉTTABLAÐIÐ/GETTY

benediktboas@frettabladid.is

STJÓRNMÁL Björn Jón Bragason 
sagnfræðingur fékk í gær formlega 
afsökunarbeiðni frá Áslaugu Örnu 
Sigurbjörnsdóttur dómsmálaráð-
herra vegna framgöngu ráðuneytis-
ins gagnvart Birni í bréfamáli hans 
gegn Haraldi Johannessen ríkislög-
reglustjóra.

Umboðsmaður Alþingis hafði 
áður komist að þeirri niðurstöðu að 

brotið hefði verið gegn þeim Birni og 
Sigurði Kolbeinssyni og fór fram á að 
ráðuneytið rétti sinn hlut sinn gagn-
vart þeim.

Björn var ánægður með afsök-
unarbeiðnina enda bar ráðuneytinu 
að beita yfirstjórnunarheimildum 
sínum gagnvart Haraldi og áminna 
hann. „Ég vil trúa því að það horfi til 
varnaðar að embættismenn séu til-
búnir að játa mistök og biðjast afsök-
unar á þeim,“ segir hann. n

Ráðherra biðst afsökunar

mailto:mhj@frettabladid.is

Klassísk byrjun

Íslenskur bóndi tekur upp 
fimmtugustu uppskeruna 
af blómkáli á næstunni og 
veðurskilyrðin gera það að 
verkum að það gæti verið 
besta uppskeran frá upphafi. 
Framleiðendur finna fyrir 
auknum áhuga Íslendinga á 
blómkáli.

kristinnpall@frettabladid.is

LANDBÚNAÐUR „Ég er 62 ára og kom 
í sveit á einu stærsta blómkálsbúi 
landsins tólf ára gamall. Þar ólst 
ég upp fimm sumur í röð hjá Ein-
ari Hallgrímssyni, einum fremsta 
blómkálsbónda landsins, og fór frá 
honum í Garðyrkjuskólann. Þann-
ig hefst vegferðin á þessum fimmtíu 
árum. 

Mér brá í vor þegar ég áttaði mig 
á því að þetta væri í fimmtugasta 
skiptið sem ég var að hefja ræktun-
ina,“ segir Guðjón Birgisson garð-
yrkjubóndi, sem fagnar fimmtíu ára 
afmæli í blómkálsræktun á þessu 
ári. Guðjón rekur ásamt eiginkonu 
sinni, Sigríði Helgu Karlsdóttur, 
gróðrarstöðina Mela á Flúðum 
þar sem þau rækta einnig tómata, 
gúrkur og ýmiss konar salat.

„Þetta er frekar einhæfur starfs-
ferill, en það er ekki bara blómkál 
sem við erum að vinna við. Við 
erum með stóra garðyrkjustöð sem 
vinnur ýmiss konar grænmeti. Þetta 
er enn þá bara svo gaman,“ segir 
hann glettinn, aðspurður hvernig 
maður endist svona lengi í sama 
starfi.

„Við höfum alveg tekið eftir 
aukningunni í eftirspurninni eftir 
blómkáli á síðustu árum enda er 
þetta mjög góð vara sem hægt er að 
nota ýmist í lágkolvetnalífsstíl eða 
grænkeralífsstíl,“ segir Guðjón, sem 
er að taka upp eitt besta blómkál 
sem hann man eftir.

„Árið í fyrra var mjög gott blóm-

kálsár, uppskeran aðeins seinni í 
ár en hún kemur afskaplega vel út. 
Það þarf ýmislegt til, eins og hag-
stæða veðurátt eins og við fengum 
í sumar.“

Framkvæmdastjóri Sölufélags 
garðy rkjumanna, Gunnlaugur 
Karlsson, tekur í sama streng.

„Uppskera þessa árs kemur seinna 
inn en með miklum látum. Það var 
næturfrost í vor sem olli mönnum 
áhyggjum en síðan þróast sumarið 
þannig að skilyrðin voru frábær 
til blómkálsræktunar. Við höfum 
aldrei séð flottara blómkál en er að 
koma upp núna og vonandi næst að 
anna eftirspurninni sem er mikil.“

Gunnlaugur segir að það hafi 
margt breyst þegar kemur að eftir-
spurn eftir blómkáli á síðustu árum. 
Sífellt fleiri veitingastaðir eru farnir 
að bjóða upp á blómkál í hinum 
ýmsu útfærslum sem hugnast græn-
kerum og eru blómkálsvængir þar 
sérstaklega vinsælir.

„Þetta er gríðarleg aukning á 
síðustu árum. Það þarf ekkert að 
fara langt aftur í tímann til að finna 
tíma þar sem það var lítið sem ekk-
ert grænmeti við borðið. Grænkerar 
eiga hrós skilið fyrir að hafa komið 
fram með ýmsar nýjungar, sérstak-
lega þegar kemur að blómkáli.“ n

Fimmtugasta uppskeran 
líklega sú besta frá upphafi

Guðjón segist ekkert vera búinn að fá nóg eftir fimmtíu ár við ræktun 
blómkáls. � MYND/AÐSEND

Við höfum alveg tekið 
eftir aukningunni í 
eftirspurninni eftir 
blómkáli á síðustu 
árum enda er þetta 
mjög góð vara.

Guðjón Birgisson bóndi.

Renndu við og fáðu ly�n afgreidd beint í bílinn

www.lyfsalinn.is   

BÍLAAPÓTEK
VIÐ VESTURLANDSVEG

odduraevar@frettabladid.is

COVID-19 Heilbrigðisráðuneytið 
hyggst svara grundvallarspurn-
ingum um fyrirkomulag á notkun 
hraðprófa vegna Covid-19 á næstu 
dögum. Samkvæmt upplýsingum frá 
Lyfju er búist við því að slík próf fari 
í sölu á næstu dögum og landsmenn 
geti því stungið pinnum sjálfir upp 
í nef til að úrskurða hvort þeir séu 
með veiruna eða ekki.

Hraðprófin eru meginforsenda til-
slakana sem eiga að taka gildi nú á 
laugardag en þar er gert ráð fyrir að 
notkun prófanna geri 500 manna 
viðburði að möguleika á ný. Mis-
munandi er hvort hraðpróf eru fram-
kvæmd af þjálfuðum aðila eða af 
einstaklingum. Þórólfur Guðnason 
sóttvarnalæknir hefur sagt prófin 
gagnleg en að þau geti ekki gefið 100 
prósent rétt svar.

Svandís Svavarsdóttir heilbrigðis-

ráðherra sagði í gær að prófin yrðu 
ekki tekin í notkun strax. Hún bend-
ir á að það sé í algjörum forgangi 
að svara spurningum eins f ljótt 
og auðið er um það hvernig lands-
mönnum verður gert að nota prófin.

Líklegt má telja að notkun hrað-
prófa fyrir viðburði muni verða í 
höndum einstaklinga. Þar skiptir 
sköpum að prófin séu framkvæmd 
á réttan hátt en unnið er að fram-
leiðslu sýningarmyndbanda í apó-
tekum landsins. ■

Óljóst hvernig hraðprófin verða notuð

Sóttvarnalæknir segir 
prófin gagnleg þótt 
þau geti ekki gefið 
100 prósent rétt svar.

arnartomas@frettabladid.is

VEÐUR Hvassviðri verður á landinu 
í dag, einna helst á Snæfellsnesi þar 
sem spáð er að vindurinn muni ná 
yfir tuttugu metrum á sekúndu í 
kringum hádegisbilið.

„Þetta er voðalega staðbundið 
og stendur ekki lengi yfir, en fólk á 
norðanverðu Snæfellsnesi, þar sem 
þetta er hvað mest, er vant öðru 
eins,“ segir Páll Ágúst Þórarinsson 
veðurfræðingur. „Svo er þetta aðeins 
á Faxaflóasvæðinu og kannski best 
að fara varlega með aftanívagna 
ef verið er að fara úr bænum. Við 
höfum ekki gefið út viðvörun en það 
er gott að passa að ökutæki taki ekki 
á sig of mikinn vind.“

Páll segir hvassviðrið ágætis merki 
um að tekið sé að halla á sumarið og 
haustið sé að gera vart við sig. „Þó að 
við séum ekki að skoða nein met í 
samanburði við önnur ár þá er samt 
enn þá hlýtt,“ segir hann. „Það hefur 
verið það og heldur líklega eitthvað 
áfram inn í næstu viku.“ n

Hvassviðri spáð  
á landinu í dag

Hvassast verður á vestanverðu 
landinu. � FRÉTTABLAÐIÐ/ERNIR

Katrín Jakobsdóttir forsætisráðherra opnar Kviku Reykjavíkurskákmótið á Hótel Natura formlega. Um er að ræða Evrópumót einstaklinga í skák þar sem 
Katrín lék fyrsta leikinn fyrir hönd Gawain Jones með klassískri byrjun, 1. e4. Þrátt fyrir að hafa fengið leiðsögn fullvissaði hún viðstadda um að hún hefði 
sjálf opnað á sama máta. � FRÉTTABLAÐIÐ/ÓTTAR

islenskt.is

Borðaðu það ferskt eða gufusoðið, steikt á pönnu, tætt 
í ketóvæn grjón eða hakkað í lágkolvetna pizzubotn.

Vatnsmælirinn: Blómkál 92% íslenskt vatn

Blámkól
Það er svo létt að breyta íslensku blómkáli

í eitthvað alveg nýtt og ferskt.  



Það sem þátttakendur uppskera:
• Aukið sjálfstraust, sterkari sjálfsmynd og trú á eigin getu
• Hugrekki til að segja sína skoðun óháð áliti annarra
• Kjark til að tala um eigin líðan og annarra
• Leiðir til að eignast vini, bæta samskipti og styrkja sambönd
• Þor til að koma hugmyndum sínum á framfæri og hafa áhrif
• Betra skipulag og skýrari markmið
• Jákvætt viðhorf og kvíða/streitustjórnun

Námskeið hefjast:
9 til 12 ára Leiðtogabúðir 9. ágúst 8.45-17.00 4 dagar í röð
10 til 12 ára 4. ágúst 9.00-13.00 átta virka dagar í röð
10 til 12 ára 25. september 10.00-13.00 átta laugardaga í röð
13 til 15 ára 4. ágúst 13.30-17.00 átta virka dagar í röð
13 til 15 ára  21. sept. 17.00 -20.30 einu sinni í viku, 9 skipti
13 til 15 ára  23. sept. 17.00 -20.30 (í Hafnarfirði), 9 skipti
13 til 15 ára  5. okt. 17.00 -20.30 (í Garðabæ), 9 skipti
16 til 19 ára 4. ágúst 18.00-22.00 tvisvar í viku, 9 skipti
16 til 19 ára 22. sept. 18.00-22.00 einu sinni í viku, 9 skipti
20 til 25 ára 3. ágúst 18.00-22.00 tvisvar í viku, 9 skipti
20 til 25 ára 23. sept. 18.00-22.00 einu sinni í viku, 9 skipti

Vertu klár fyrir skólann

Skráning á dale.is eða 555 7080
Ókeypis kynningartími dale.is/ungtfolk

*Hægt er að nota frístundastyrki bæjarfélaga sem greiðslu  -  Youth_Ad_071921

Hámarksbætur vegna tjóns í 
kjölfar bólusetningar nemur 
12,1 milljón á þessu ári. Veik-
indaréttur fólks á almennum 
markaði nær vel utan um 
tímabundin veikindi vegna 
bólusetningar. Engar vís-
bendingar um langverandi 
veikindi enn sem komið er.

mhj@frettabladid.is

HEILBRIGÐISMÁL Berglind Karls-
dóttir, deildarstjóri hjá Sjúkra-
tryggingum Íslands (SÍ), segir að 
allur gangur sé á alvarleika bóta-
málanna átta sem eru komin inn á 
borð SÍ vegna bólusetninga.

„Það hefur ekki verið tekin 
afstaða til þess hvort þetta er bóta-
skylt. Þau eru misalvarleg málin 
sem verið er að rekja til bólu-
setninga. Það eru einhver mál út af 
yfirliði. Það eru einhver mál vegna 
blóðtappa,“ segir Berglind. Engin 
mál hafa borist til SÍ vegna tíma-
bundinnar lömunar.

Árið 2015 greiddi íslenska ríkið 
þremur ungum stúlkum um tíu 
milljónir króna hverri vegna auka-
verkana í kjölfar bólusetningar við 
svínainflúensu. Stúlkurnar fengu 
drómasýki eftir bólusetninguna og 
var örorka þeirra metin 75 prósent, 
sem er hámarks örorka.

Aðspurð segir Berglind of snemmt 
að meta hvort einhverjir af þeim 
sem hafa sótt um bætur gætu verið 
að horfa fram á langvarandi örorku 
eða veikindi.

„Það eru engar rannsóknir sem 
við vitum um núna um að það 
liggi fyrir einhver langvarandi 
slappleiki eftir bólusetningu gegn 
Covid-19. Niðurstaðan í kringum 
drómasýkimálin er byggð á rann-

sóknum erlendis sem sýndi fram á 
þau tengsl. Það er það verkefni sem 
bíður Sjúkratrygginga, að meta 
orsakatengsl og tjón,“ segir Berglind.

Samkvæmt lögum um sjúklinga-
tryggingu greiða Sjúkratryggingar 
bætur til þeirra sem verða fyrir 
líkamstjóni vegna bólusetningar. 

Bótaskyldan nær til þeirra sem eru 
bólusettir af íslenskum heilbrigðis-
yfirvöldum og nær til tjóns sem 
hlýst af eiginleikum bóluefnisins 
eða rangri meðhöndlun þess. Tjón 
vegna bólusetninga á árinu 2021 
þarf að nema að lágmarki 121.047 
krónum svo bótaskylda geti verið 
fyrir hendi. Hámarksgreiðsla á 
þessu ári er 12,1 milljón króna.

Hæstaréttarlögmaðurinn Lára 
V. Júlíusdóttir telur líklegt að veik-
indaréttur fólks á almennum mark-
aði nái vel utan um veikindi vegna 
bólusetninga og þess vegna séu 
bótamálin hjá SÍ svona fá.

„Veikindaréttur fólks á almenn-
um markaði er í raun réttur óháð 
tilefni veikinda. Fólk byrjar á því 
að nýta sér veikindaréttinn frá 
atvinnurekanda áður en nokkuð 
annað gerist . Atvinnurekandi 
hafnar ekki þessum greiðslum, jafn-
vel þótt slys eða atvik kunni að vera 
bótaskylt annars staðar frá,“ segir 

Lára. „Ég geri ráð fyrir að mörg þess-
ara tilfella sem eru að koma upp séu 
tímabundin tilfelli. Eitthvað sem 
kemur upp í tengslum við sprautuna 
og fólk er óvinnufært í einhverjar 
vikur eða mánuði, en þessi réttur 
nær utan um þetta að mestu leyti,“ 
bætir hún við.

Í framhaldi af þeim rétti getur 
fólk sótt í greiðslur frá sjúkrasjóði 
stéttarfélaganna. „Það getur verið 
allt frá fjórum mánuðum og upp í 
átta mánuði eða lengri tíma. Þann-
ig að fólk leitar fyrst í þetta áður en 
kemur að því að það fari að leita 
eftir bótum á grundvelli laga um 
sjúklingatryggingu. Fólk á ekki rétt 
á margföldum bótum en það fær 
tjón sitt bætt,“ segir Lára.

Berglind býst við því að f leiri 
umsóknir um bætur muni berast SÍ 
fyrir árslok en hún segir ekki ólík-
legt að fólk viti ekki af rétti sínum til 
að sækja bætur vegna tjóns í kjölfar 
bólusetningar. ■

Hægt að fá tugi milljóna í skaðabætur 
vegna veikinda í kjölfar bólusetninga

Átta einstakl-
ingar hafa sótt 
um bætur vegna 
aukaverkana í 
kjölfar bólu-
setninga gegn 
Covid-19. 

FRÉTTABLAÐIÐ/ 
ANTON BRINK

Það eru engar rann-
sóknir sem við vitum 
um núna um að það 
liggi fyrir einhver 
langvarandi slappleiki 
eftir bólusetningu gegn 
Covid-19.

Berglind Karlsdóttir, deildarstjóri 
hjá Sjúkratryggingum Íslands. 

ingunnlara@frettabladid.is

FISKELDI Stórverslanir á Íslandi selja 
bæði fisk úr landkvíum og sjókví-
um. Aukin eftirspurn eftir umhverf-
isvænum vörum og krafa um skýrar 
merkingar er framkvæmdastjórum 
verslana Bónuss, Hagkaups og Krón-
unnar efst í huga.

Guðmundur Marteinsson, fram-
kvæmdastjóri Bónuss, segist finna 
fyrir aukinni kröfu frá neytendum 
um að bjóða upp á fisk úr landeldi 

en framboðið mætir ekki þeirri 
eftirspurn.

„Við munum auka sölu á eldis-
fiski úr landkvíum þegar fleiri bjóða 
upp á slíkt. Ég tel að kröfurnar muni 
bara aukast í framtíðinni,“ segir 
Guðmundur, en Bónus selur bæði 
bleikju úr landeldi og lax úr sjókvía
eldi í verslunum sínum.

Sigurður Reynaldsson, fram-
kvæmdastjóri Hagkaups, segir 
sömuleiðis að viðskiptavinir vilji 
skýrari merkingar á umbúðum. 

„Við seljum hvort tveggja en erum 
farin að óska eftir því við fram-
leiðendur að það sé tekið fram á 
umbúðum svo neytendur geti á auð-
veldan hátt tekið upplýsta ákvörð-
un, þeirra er valið,“ segir Sigurður.

Ásta Sigríður Fjeldsted, fram-
kvæmdastjóri Krónunnar, vill 
sömuleiðis tryggja viðskiptavinum 
upplýst val. Í verslunum þeirra má 
meðal annars finna Krónu-merkt-
an lax frá Öxarfirði úr landeldi og 
er það tekið fram í merkingum á 

umbúðum sem er í samræmi við 
stefnu Krónunnar um upplýst val.

Í Krónunni má finna reyktan og 
grafinn lax bæði úr landkvíum og 
sjókvíum frá fleiri framleiðendum 
en ekki eru allar vörur merktar 
sjókví eða landkví en það er á 
ábyrgð framleiðandans.

„Við viljum í allri okkar starfsemi 
að hugað sé að umhverfismálum og 
sjálfbærni og að viðskiptavinurinn 
hafi þann möguleika að taka upp-
lýsta ákvörðun sjálfur,“ segir Ásta. ■

Risarnir á matvörumarkaði selja eldisfisk bæði af láði og legi

Við viljum í allri okkar 
starfsemi að hugað sé 
að umhverfismálum 
og sjálfbærni.

Ásta Sigríður Fjeldsted.

kristinnpall@frettabladid.is

UMHVERFISMÁL „Það er ljóst að það 
þarf einhverjar verulegar aðgerðir 
til að mæta þessari loftslagsógn sem 
við stöndum frammi fyrir og þetta 
er ein lausn á því,“ segir Tryggvi Þór 
Herbertsson, doktor í hagfræði, sem 
situr í stýrinefnd Task Force for Car-
bon Pricing in Europe, aðspurður út 
í pistil sem hann skrifaði í Frétta-
blaðið í gær um möguleikann á að 
nýta vindorku á Íslandi.

„Íslendingar hafa ekki verið mjög 
móttækilegir fyrir því að nýta vind-
orkuna. Það þarf einhverjar stærri 
aðgerðir. Það er ljóst að þetta verður 
ekki leyst með því að skipta yfir í 
papparör.“ ■

Vindurinn getur 
boðið upp á svarið

Íslendingar eru ekki móttækilegir 
fyrir vindorku. FRÉTTABLAÐIÐ/GETTY

urduryrr@frettabladid.is

SAMFÉLAG Óleiðréttur launamunur 
kynjanna lækkaði örlítið í fyrra en 
hann er minnstur meðal ungs fólks 
en þar eru konur með einu prósenti 
hærri laun en karlar. Mestur munur 
var hjá starfsfólki í fjármála- og 
vátryggingastarfsemi, þar sem 
karlar voru með 31,6 prósentum 
hærri laun. ■

Launamunurinn 
minnkar milli ára

Kjúklingabringur 

2.159 kr/kg

Verð áður 2.699

  
Badia  

kjúklingakrydd 

899 kr/stk

20%
 

afsláttur

  
Grill hamborgarinn

2 x 130 g  

599 kr/pk

Verð áður 749 

20%
 

afsláttur

ÍS

LENSKT

NAUTAKJÖ
T

30%

 
Heill kjúklingur 

783 kr/kg

Verð áður 979

20%
 

afsláttur

  
Lambakótilettur

Smjör og trufflumarineraðar  

3.519 kr/kg

Verð áður 4.399

20%
 

afsláttur

SÉRVALIÐ

 
Rjómalagaðar sælkerasósur 

Frábærar með öllu kjöti  

569 kr/stk

 
 Filotea matassine 

Hágæða ítalskt pasta framleitt úr 
durum semolina hveiti  

599 kr/pk

 
Ekta pestó beint  frá Ítalíu 

Verð frá 499 kr/stk

 
Tilbúnir pizzubotnar  

2 stykki í pakka
Blómkáls- og  graskersbotnar 

1.099 kr/pk 

VEGAN

Meira 
sælkera



16.30
Leikskólum í Reykja-
vík verður áfram lokað 
klukkan 16.30. 

Aðalfundur Hallgrímssafnaðar

Sunnudaginn 5. september 2021 er boðað til aðalsafnaðarfundar 
Hallgrímssafnaðar í Hallgrímskirkju að guðsþjónustu lokinni. 

Dagskrá:
Venjuleg aðalfundarstörf

Sóknarnefnd Hallgrímskirkju

FRÉTTIR, FÓLK & 
MENNING 
á Hringbraut

Sprengjur voru sprengdar við 
alþjóðaflugvöllinn í Kabúl í 
gær. Íslamska ríkið hefur lýst 
yfir ábyrgð á árásunum.

thorvaldur@frettabladid.is

AFGANISTAN Að minnsta kosti tvær 
sprengjur voru sprengdar fyrir utan 
alþjóðaf lugvöllinn í Kabúl í gær. 
Íslamska ríkið lýsti yfir ábyrgð á 
samfélagsmiðlum en þegar Frétta-
blaðið fór í prentun var óttast að í 
það minnsta hundrað hefðu látist 
og fjölmargir slasast.

Fyrri sprengingin átti sér stað 
nálægt Abbey-hliðinu á f lugvell-
inum, sem breskir hermenn hafa 
staðið vörð um undanfarna daga. 
Það er eitt þriggja hliða sem hefur 
verið lokað vegna yfirvofandi 
hryðjuverkaógnar.

Síðari sprengingin átti sér stað 
nálægt Baron-hótelinu sem breskt 
herlið hefur notað sem varðstöð til 
að undirbúa brottflutning breskra 
ríkisborgara og Afgana frá flugvell-
inum. 

Myndir sem voru teknar á f lug-
vellinum sýna lík á sprengjusvæðinu 
og fjölmarga slasaða Afgana. Debo-
rah Haynes, ritstjóri Sky News, 
ræddi við fyrrverandi túlk breska 
herliðsins í Kabúl sem sagðist hafa 
verið að bíða eftir flugi ásamt konu 
sinni og börnum þegar sprenging-
arnar áttu sér stað.

„Þetta var eins og dómsdagur, 
slasað fólk alls staðar. Ég sá fólk 
hlaupandi um blóðugt í framan og 
á líkamanum,“ sagði hann.

Samkvæmt afganska blaðamann-
inum Bilal Sarwary voru árásar-
mennirnir í það minnsta tveir við 
Abbey hliðið. Annar þeirra á að 
hafa sprengt sig í loft upp á meðan 
hinn hóf skothríð á mannþröng fyrir 
framan flugvöllinn.

Bandaríska varnarmálaráðu-
neytið Pentagon staðfesti í gær að 
bandarískir hermenn og ríkisborg-
arar hefðu fallið í árásinni.

„Við getum staðfest að spreng-
ingin nálægt Abbey-hliðinu var 
af leiðing f lókinnar árásar sem 
olli dauða fjölda bandarískra og 
óbreyttra borgara,“ skrifaði John 
Kirby, fjölmiðlafulltrúi Pentagon, á 
Twitter.

Joe Biden Bandaríkjaforseti var 
upplýstur um stöðu mála og talaði 
til þjóðarinnar seint í gærkvöld. 
Boris Johnson, forsætisráðherra 
Bretlands, hélt neyðarfund vegna 
tíðindanna og Emmanuel Mac-

ron Frakklandsforseti staðfesti að 
Frakkar myndu halda áfram brott-
f lutningi sinna ríkisborgara þrátt 
fyrir árásina.

Gífurlegt öngþveiti hefur verið við 
flugvöllinn frá því að talibanar her-
tóku Kabúl þann 15. ágúst. Þúsundir 
manna hafa haldið til fyrir utan 
flugvöllinn og freistað þess að kom-
ast úr landi og sumir jafnvel hangið 
utan á bandarískum herflugvélum 
við flugtak. n

Óttast að yfir hundrað hafi látist í 
árásum við alþjóðaflugvöllinn í Kabúl 

Heilbrigðisstarfsmenn og sjúkraliðar flytja særðan mann til aðhlynningar eftir sprengingarnar.�  FRÉTTABLAÐIÐ/AFP

Flúði með fjölskylduna frá Kabúl til Íslands

Fazal Omar flúði frá Kabúl á 
mánudag ásamt konu sinni og 
fjórum börnum. Omar er Afgani 
með íslenskan ríkisborgararétt 
en hann kom hingað fyrst árið 
2001 á flótta undan Talibönum.

„Allir eru hræddir og reyna að 
flýja frá Afganistan. Við vitum 
ekki hvað gerist,“ segir Omar, 
sem er staddur á sóttkvíarhóteli 
ásamt fjölskyldu sinni.

Omar segist ekki hafa 
búist við því að ástandið í Kabúl 
myndi versna svo fljótt. Hann 
fékk hjálp frá íslenskum fulltrúa 
Atlantshafsbandalagsins við 
að komast á flugvöllinn og lýsir 
ástandinu þar sem skelfilegu.

„Talibanar, þeir lömdu alla 
með prikum, meira að segja 
litla fjögurra ára stelpan mín var 
lamin, hún grét svo mikið. Þetta 
var alveg hræðilegt og mikill 
mannfjöldi, þannig að maður 
gat ekki hreyft sig. Margir misstu 
meðvitund, vegna hitans og 
loftsins.“

Omar segir framtíð Afganistan 
myrka en hann er þó feginn því 
að hafa komist til Íslands með 
fjölskyldu sína.

„Ég á dætur og ég er heppinn, 
því að minnsta kosti eru börnin 
mín á lífi. Þau eru Íslendingar og 
hafa rétt á því að vera á venju-
legu svæði í venjulegu lífi, af 
þeirri ástæðu er ég glaður.“

Nánar á frettabladid.is

Fazal Omar ásamt eiginkonu sinni 
og fjórum börnum.�  MYND/AÐSEND

30 
milljónir búa í 
Afganistan.

6
sinnum stærra 
landsvæði en 
Ísland.

15
milljónir íbúa 
þurfa aðstoð. 

10
milljónir  
íbúa lifa við 
hungurmörk.

400-500
þúsundir flóttafólks á hverju ári.

Ástandið í Afganistan

arib@frettabladid.is 

AUSTURLAND Búið er að sprengja 
öll fjölda- og tekjumet í Vök Baths 
á Egilsstöðum í sumar. Aðalheiður 
Ósk Guðmundsdóttir, framkvæmda-
stjóri Vök Baths, segir að hún hafi 
sjálf verið í því að hlaupa á eftir 
glösum gesta í sumar. „Sumarið gekk 
rosalega vel frá og með 23. júní,“ segir 
Aðalheiður. Segir hún tekjuaukning-
una nema 57 prósentum milli ára.

Fram að því var útlitið ekki mjög 
bjart vegna áhrifa Covid-faraldurs-
ins. Flestir sem komu í sumar voru 
Íslendingar. „Þegar mest gekk á voru 
um 70 prósent Íslendingar og 30 pró-
sent erlendir ferðamenn.“

Það er búið að vera mikið að gera 
á Austurlandi í sumar. „Það var ein 
að sækja dóttur sína í vinnuna á N1 
sem endaði á því að hjálpa til við 
uppvaskið í klukkutíma,“ segir Aðal-
heiður og hlær.

Skúli Björn Gunnarsson, for-
stöðumaður Sk r iðuk lau st urs, 
segir að erlendir ferðamenn hafi 
tekið við þeim íslensku eftir versl-
unarmannahelgina. „Þeir hafa ekki 
mikið verið að koma í þessa seinni 
hitabylgju,“ segir Skúli.

Á sex vikna tímabili, frá síðari 
hluta júní og fram í ágúst, var fjöl-
mennt á svæðinu. „Menn komust 
varla fyrir með sín hjólhýsi og 
annað. Þetta er lengsta slík törn 
sem ég hef upplifað síðustu tuttugu 
árin. Það hafa auðvitað komið vikur 

þegar Reykvíkingurinn er orðinn 
þreyttur á rigningunni en núna 
komu þeir og plöntuðu sér niður.“

Lá ra Vilberg sdót t ir, f ra m-
kvæmdastjóri Húss handanna 
sem selur hönnun og listhandverk 
á Egilsstöðum, segir að minnst 
helmingi f leiri hafi komið í sumar 
en í fyrra. „Við erum alveg vön góðu 
veðri en þetta hefur slegið öll met. 
Þessi síðasta bylgja sem hófst fyrir 
viku er punkturinn yfir i-ið,“ segir 
Lára. „Það er búið að vera skraut-
legt ástand í matvöruverslununum. 
Dagleg vara hefur verið uppseld og 
mikil áskorun fyrir verslanirnar að 
kaupa nóg inn.“

Lára segir að veðrið hafi vegið upp 
á móti áhrifum faraldursins. „Ég 
held að það séu ekki allir búnir að 
ná upp veltunni eins og hún var árin 
2018 og 2019, en allavega þá held ég 
að þetta hafi verið helmingi betra en 
fyrrasumar.“ nw

Veðrið hefur áhrif á afkomuna

Aðalheiður Ósk 
Guðmunds-
dóttir, fram-
kvæmdastjóri 
Vök Baths

Hildur Björnsdóttir lagðist alfarið 
gegn styttingunni. FRÉTTABLAÐIÐ/EYÞÓR

thorgrimur@frettabladid.is

REYKJAVÍK Stytting á opnunartíma 
leikskóla, sem hefur verið lokað 
klukkan 16.30 vegna Covid-farald-
ursins frá því í fyrra, verður varan-
leg frá og með 1. nóvember næst-
komandi. Var sú ákvörðun tekin af 
meirihluta skóla- og frístundaráðs 
Reykjavíkurborgar á þriðjudaginn. 

Breytingin fer ekki vel í Albínu 
Huldu Pálsdóttur, áheyrnarfulltrúa 
foreldra leikskólabarna hjá ráðinu. 
„Mér finnst þetta ekki jákvæð breyt-
ing,“ segir hún. „Þetta er skerðing á 
þjónustu við foreldra, sem ég held 
að viti betur hvaða skipulag hentar 
þeim til þess að þeir geti átt gæða-
stundir með börnunum sínum.“

„Þessar hugmyndir voru upphaf-
lega kynntar í ársbyrjun 2020 og ég 
lagðist þá alfarið gegn þessu,“ segir 
Hildur Björnsdóttir, borgarfulltrúi 
Sjálfstæðisflokksins. „Ákveðið var 
að fresta breytingunni og hún lögð 
í jafnréttismat. Niðurstöður voru 
nákvæmlega það sem maður hafði 
óttast, að þetta myndi koma verst 
niður á vinnandi mæðrum, fólki 
sem er í vaktavinnu eða með lítinn 
sveigjanleika í störfum, á fólki af 
erlendum uppruna sem er með 
lítið bakland, og svo fólki sem býr í 
efri byggðum og þarf að vera lengi í 
umferðinni á hverjum degi.“

Hildur segist hafa ítrekað mót-
mæli sín við breytingunni. „Ég ótt-
aðist alltaf að þetta væri upphafið 
að endinum í þessu máli, og svo 
var það ákveðið í vikunni af meiri-
hlutanum í ráðinu að skerða þetta 
varanlega.“ ■

Þjónustuskerðing 
að loka leikskólum 
hálftíma fyrr

6 Fréttir 27. ágúst 2021  FÖSTUDAGURFRÉTTABLAÐIÐ

mailto:thorvaldur@frettabladid.is
mailto:thorvaldur@frettabladid.is
mailto:thorvaldur@frettabladid.is


BM Vallá styrkir
bóluefnadreifingu
UNICEF
Í mörgum efnaminni löndum ríkir enn neyðarástand vegna Covid-19. 

UNICEF leiðir risavaxið verkefni sem snýst um dreifingu bóluefna um 

heimsbyggðina svo ekkert land verði útundan í baráttunni. Faraldurinn 

klárast ekki fyrr en öll lönd heims hafa verið bólusett.

BM Vallá styrkir þetta verkefni UNICEF. Fyrir hverja 10 fermetra af 

hellum keyptum á árinu tryggjum við dreifingu á bóluefni við COVID-19 

fyrir einn einstakling.

Hjálparhellur eru nýtt samfélagsverkefni BM Vallá sem ætlað er að styðja við þarft málefni á hverju ári.  bmvalla.is 

Mikið úrval af HVÍLDARSTÓLUM 
með og án rafmagns lyftibúnaði

Komið og 
skoðið úrvalið

Við búum í kerfi samsteypustjórna. Síðustu fjögur ár 
hafa jaðrarnir yst til hægri og vinstri verið þunginn 
í ríkisstjórninni. Sjálf kalla þau þetta stöðugleika-
samstarf. Aðrir sjá í þessu samstarf um kyrrstöðu eða 
stefnuleysi.

Reynslan sýnir að nú er kominn tími til að miðjan í 
íslenskri pólitík fái raunveruleg áhrif við ríkisstjórnar-
borðið. Til þess að svo megi verða þurfa flokkarnir sem 
standa næst miðjunni frá hægri og vinstri að fá fleiri 
þingsæti en síðast. Annars heldur stjórn vinstri og 
hægri jaðranna áfram. Og ekkert breytist.

Jaðrarnir í ríkisstjórninni sömdu aldrei um mála-
miðlun. Þeir leystu dæmið með því að gefa ráðherrum 
hver annars frjálsar hendur til að fara sínu fram. Þess 
vegna varð engin stjórnarstefna til. Sjálfstæðisflokkur-
inn fékk áfram að koma í veg fyrir að auðlindagjald 
myndaðist á markaði í sjávarútvegi. VG fékk hins vegar 
óhindrað að stýra heilbrigðiskerfinu með gömlum öfga 
vinstri kreddum og klisjum.

Sýnilegustu undantekningarnar frá þessu voru að 
Sjálfstæðisflokkurinn gat í krafti stærðar sinnar komið 
í veg fyrir þær stjórnarskrárbreytingar sem þjóðin 
kallar eftir, svo ekki sé talað um alvöru aðgerðir í lofts-
lagsmálum. Sjálfstæðisflokkurinn hefur í fjögur ár setið 
í ríkisstjórn undir forystu þess flokks sem er lengst til 
vinstri á Alþingi. Hann segir nú að kosningarnar snúist 
um að koma í veg fyrir vinstri stjórn. Látum duga að 
brosa góðlátlega að því.

Skoðanakannanir benda hins vegar til þess að við 
fáum nýjan flokk lengst til vinstri næsta kjörtímabil. Ég 
get því tekið undir aðvaranir um hreina vinstri stjórn. 
Þar munu hvorki hugsjónir um alþjóðasamvinnu né 
frjálslyndi ráða för. En frá mínum bæjardyrum séð er 
hrein íhalds hægristjórn heldur ekki svarið. Flokkarnir 
næst miðjunni eiga hægar um vik að gera raunveruleg-
ar málamiðlanir og ná saman um stefnu í stað stjórnar-
flokkanna sem fara nú hver í sína áttina. Verkefni næsta 
áratugar kallar á markvissan stjórnarsáttmála.

Við í Viðreisn útilokum ekki samstarf við flokka eins 
og VG og Sjálfstæðisflokk. Við teljum bara að þunginn 
í áhrifunum við ríkisstjórnarborðið þurfi að liggja sem 
næst miðjunni. ■

Förum frá jöðrunum

Þorgerður Katrín 
Gunnarsdóttir

formaður 
Viðreisnar

arib@frettabladid.is

Smáa letrið
Ríkisstjórnin hefur loksins 
komið sér saman um hvaða 
sóttvarnareglur eiga að vera 
í gildi hér á landi á næst-
unni. Lesningin er hressilega 
nákvæm þegar rýnt er í smáa 
letrið. Grímuskylda á íþrótta-
leikjum, sem talin var bráð-
nauðsynleg, fellur niður á 
KR-leikjum. Þá er skýrt tekið 
fram að fjarlægðartakmarkanir 
eiga ekki við um hittinga með 
æskuvinkonum á langþráðum 
frídögum. Engar samkomutak-
markanir eru á listasýningum, 
þeir sem kalla slíkt annað en 
sölusýningu verða gerðir upp-
tækir. Þá mega sjálfstæðiskonur 
með eftirnafn og eiginnafnið 
Sigríður fara úr landi eins og 
þeim sýnist.

Charlie Sheensson
Mannanafnanefnd er hægt og 
rólega að lúta í lægri haldi fyrir 
nýjum kynslóðum með nýjar 
hugmyndir um hvað krakkinn 
þeirra á að heita. Amarökin 
halda ekki lengur því það er 
mun líklegra að Jóni Sigurðs-
syni verði strítt á skólalóð 
framtíðarinnar en nokkurn 
tíma Dósótheyr Páska. Er nú 
búið að opna dyrnar fyrir 
Charlie og er aðeins tíma-
spursmál hvenær eftirnöfnin 
f læða yfir landið og kaffæra 
sonum og „dótturum“ þessa 
lands. ■

Vaxtahækkun Seðlabankans í vikunni 
í 1,25 prósent – önnur hækkunin á lið-
lega þremur mánuðum – átti ekki að 
koma neinum á óvart. Þótt deila megi 
um hvort réttara hefði verið að bíða 

með hana fram á haustið vegna óvissu um áhrifin 
af Delta-afbrigðinu á ferðaþjónustuna, skuld-
setta atvinnugrein í aðþrengdri stöðu, þá telur 
Seðlabankinn það vega þyngra að ný þjóðhagsspá 
sýnir að hagkerfið virðist vera að rétta úr kútnum 
með kraftmeiri hætti en bankinn hafði þorað að 
vona. Hagvöxtur verður umtalsvert meiri í ár en 
áður var spáð, atvinnuleysi fer hratt minnkandi – 
það er komið á sama stað og fyrir faraldurinn – og 
horfur fyrir krónuna hafa styrkst.

Góð tíðindi búa því að baki vaxtahækkuninni. 
Skjótar og afgerandi aðgerðir sem gripið var til í 
fyrra skiluðu árangri. Sögulegar stýrivaxtalækk-
anir, ásamt ráðstöfunum til að beina fjármunum 
út í hagkerfið, eins og að loka fyrir bundin innlán í 
Seðlabankanum, milduðu efnahagslega höggið af 
völdum farsóttarinnar og juku ráðstöfunartekjur 
meginþorra heimila. Afleiðingarnar birtast okkur 
í miklum verðhækkunum á eignamörkuðum, 
meðal annars á fasteigna- og hlutabréfamarkaði, 
rétt eins og að var stefnt. Seðlabankinn horfir 
hins vegar nú til þess að tempra kerfið, með því 
að draga lítillega úr framboði á ódýru lánsfé, og 
skilaboð seðlabankastjóra eru að við þurfum 
kannski núna „minna kapp, en meiri forsjá“.

Fáum dylst að krónan hefur hjálpað okkur 
verulega við þessar aðstæður. Þannig myndi 
engum óbrjáluðum manni detta það í hug að 
Íslendingum hefði farnast betur að eiga við efna-
hagslegar afleiðingar faraldursins með gengið fast 
við evruna og engin úrræði til að beita vaxtatæk-
inu til að örva hagkerfið. Ólíkt mörgum öðrum 
þjóðum, sem voru með vextina við núllið, gátum 
við beitt peningastefnunni af fullum þunga og 
áfallið fyrir ríkissjóð hefur því verið minna en 
ella. Á grunni sterkrar stöðu þjóðarbúsins – mikill 
gjaldeyrisforði, tiltölulega hagstætt gengi fyrir 
útflutningsgreinarnar, lágir vextir og gríðar-
lega vel fjármagnað bankakerfi – er ástæða til 
bjartsýni á efnahagshorfurnar og að fjárfesting í 
atvinnulífinu muni taka við sér.

Framhaldið mun einkum velta á stjórnmál-
unum núna þegar styttist í kosningar. Með skyn-
samlegri hagstjórn, sem hvílir á Seðlabankanum, 
ríkinu og aðilum vinnumarkaðarins, eru allar 
forsendur fyrir því að vextir haldist lægri en áður 
hefur þekkst í hagsögunni samtímis góðu jafn-
vægi í hagkerfinu. Kjósendur hljóta að hafa það í 
huga þegar stjórnmálaflokkarnir byrja yfirboðin 
á ófjármögnuðum kosningaloforðum sínum. 
Reynslan sýnir nefnilega að það er hægur leikur 
að glutra niður góðri stöðu á skömmum tíma. n

Meiri forsjá 

Glænýir og spennandi stefnumótaþættir í umsjón Ásu Ninnu þar sem að umfjöllunarefnið er sjálf ástin 
og ævintýrin sem henni fylgja. Fylgst er með fólki á öllum aldri sem eiga það sameiginlegt að 
vera í leit að ástinni.

Í KVÖLD

Tryggðu þér áskrift í dag á stod2.is 

FYRSTA BLIKIÐ

Guðmundur 
Steingrímsson.

n Í dag 

Nú held ég að megi óhikað segja 
að íslenska þjóðin hafi sýnt æði 
mikið langlundargeð í viðureign­
inni við vírusinn og farið nokkuð 
einbeitt eftir öllum tilmælum, 
reglum og minnisblöðum. Jafn­
framt má segja þjóðinni til hróss, 
að þegar bólusetning bauðst rauk 
almenningur til með einstaka 
undantekningum, fór í sinn fín­
asta bol og lét glaðbeittur sprauta 
sig í upphandleggsvöðva. Allt í 
nafni samfélagslegrar skyldurækni 
og sóttvarna.

Vissulega eru það allnokkur 
vonbrigði að bólusetningin skuli 
ekki hafa virkað sem skyldi í að 
uppræta veirukvikindið og marg­
ur hefur vafalítið sparkað með 
hundshaus í stól þegar ljóst var að 
fjórða bylgjan væri mætt á skerið. 
Bylgjulestin ætlar engan endi að 
taka, en samt látum við þetta yfir 
okkur ganga. Maður getur aftur 
farið að nota Covid sem afsökun 
fyrir því að faðma ekki endilega 
alla og gríman er komin á and­
litið aftur inni í búðunum, með 
tilheyrandi móðu á lesgleraug­
unum þegar maður ætlar að lesa 
á verðmiðana. Það er óneitanlega 
súrt, en svona er þetta bara. Maður 
rökræðir ekki við vírus.

Það má segja að sóttvarnayfir­
völdum sé viss vorkunn þessa dag­
ana. Í öðru orði verður að halda 
því kyrfilega til haga að bólusetn­
ingar skipti máli og að það sé alls 
ekki til einskis að láta bólusetja 
sig, en í hinu orðinu þarf að grípa 
til aðgerða út af vírusnum sem 
eru allnokkuð svipaðar og þær 
aðgerðir sem gripið var til áður 
en bólusetningin var möguleiki. 
Það er því von að einhverjir spyrji, 
alla vega sjálfa sig og kannski aðra, 
hvort að það sé virkilega þann­
ig að bólusetningin hafi í raun 
ekki haft neina þýðingu. Ég hef 
sokkið endrum og eins í slíkar 
vangaveltur með sjálfum mér. 
Þá hefur yfirleitt nægt mér að 
gúggla smá til þess að komast að 
því síendurtekið að auðvitað hafa 
bólusetningar leitt til þess að mun 
minni líkur eru á að fólk veikist 
alvarlega, sem er auðvitað frábært. 
Ég hef jafnvel leyft mér að draga 
þá ályktun með sjálfum mér, til að 
einfalda veröldina fyrir hugskots­
sjónum mínum, að Covid í bólu­
settum heimi sé eiginlega orðinn 
svolítið svipaður sjúkdómur og 
mjög skæð flensa á slæmu ári, án 
bólusetninga. Kannski er það ekki 
alveg svoleiðis, en nálægt því.

Í þessum kringumstæðum 
eru sóttvarnatilmæli auðvitað 
giska erfiður línudans. Raunar 
finnst mér línudans alltaf erfiður, 
ekki síst vegna kjánahrolls (þarf 
maður að vera með kúrekahatt?), 
en þessi línudans er þó einstak­
lega krefjandi. Þjóðin þarf að 
upplifa ávinning af erfiði sínu 
og bólusetningum, sjá ljós við 
enda ganganna, á sama tíma og 
vírusinn er enn þá úti um allt og 
fólk er á spítala. Hér þarf að dansa 
listilega. Slaka smá en missa þó 
ekki taumhaldið.

Út af þessu öllu er vel skiljan­
legt að eitt og annað í tilmælum 
yfirvalda um þessar mundir 
komi manni spánskt fyrir sjónir. 
Svo notað sé tungutak sem hæfir 
tímunum, þá er nokkuð augljóst 

Hví sóttkví?
að varðandi sumt í sóttvarna­
aðgerðum samtímans eru farnar 
að renna á marga tvær grímur. 
Raunar virðist manni í sumum 
tilvikum eins og sóttvarnayfirvöld 
séu beinlínis að fara fram á það að 
fólk sé með tvær grímur.

Sóttkví er dæmi um þetta. And­
vörp hafa heyrst víða í þjóðfélag­
inu frá fólki í sóttkví, aðstandend­
um þeirra og vinnuveitendum og 
það er skiljanlegt. Fullbólusett fólk 
með engin einkenni er látið dúsa 

heima hjá sér hafi það orðið útsett 
fyrir smiti. Þetta fólk skýst án efa 
langflest í sýnatöku strax á fyrsta 
degi til þess að fá úr því skorið 
hvort það sé smitað. Sóttvarna­
yfirvöld leggja mikla áherslu á að 
slík sýnataka stytti ekki sóttkvína, 
sé fólk neikvætt. Neikvætt fólk 
þarf því að hanga heima hjá sér á 
náttfötunum, horfa á sjónvarpið 
og varast návígi við aðra, líkt og 
ekkert hafi gerst í viðureigninni 
við veiruna. Engar framfarir orðið. 

Spyrja má: Hverjar eru líkurnar á 
að einkennalaus, fullbólusettur og 
neikvæður einstaklingur smiti?

Ræðið.
Hér mætti íhuga vægari úrræði. 

Vissulega hef ég eins og aðrir – því 
öll erum við jú orðin smitsjúk­
dómasérfræðingar – vitneskju um 
það, að Covid-veiran getur tekið 
tíma að klófesta sig í hálsum og 
nefjum, en væntanlega þarf að vega 
og meta líkurnar á slíku og hugsa 
hættuna í samhengi við samfélags­

legar fórnir sóttkvíar. Væri ekki 
nóg að setja fólk af þessu tagi í svo­
kallaða smitgátt, til dæmis, þar sem 
því er uppálagt að fara varlega og í 
sýnatöku tvisvar, svipað og þegar 
fólk kemur frá útlöndum? Þarf 
virkilega að taka fólk algjörlega til 
hliðar?

Það er aldrei of varlega farið, 
en ef maður er í smekkbuxum er 
óþarfi að vera líka með belti og 
axlabönd. Og snæri. Og kúreka­
hatt. n

Til að birta andláts-, útfarar- eða 
þakkartilkynningar í Fréttablaðinu þarf að 
senda tölvupóst á timamot@frettabladid.is  

eða hringja í síma 550 5055 .

Ástkær eiginmaður minn og faðir, 
Bjarni Hólm Valgeirsson

Aðalstræti 5, Akureyri, 
lést 19. ágúst.  

Útför hans fer fram frá Akureyrarkirkju 
miðvikudaginn 1. september kl. 13.00.

Sigfríð Ingólfsdóttir 
     Arnar Hólm Bjarnason

Elskuleg móðir okkar, tengdamóðir, 
amma og langamma, 

Magdalena S. 
Ingimundardóttir

lést 12. ágúst.  
Útförin hefur farið fram í kyrrþey  

að ósk hinnar látnu. 

Jóhanna Hermannsdóttir Jean-Pascal Pouyet
Auður Hermannsdóttir Þórir Kristinsson
Birgir Hermannsson Sigríður Ingibjörg Ingadóttir
Anna Hermannsdóttir Ingólfur Klausen

og fjölskyldur.

Elskuleg móðir okkar, tengdamóðir, 
amma, langamma og langalangamma, 

Guðbjörg Marta 
Hjörleifsdóttir 

frá Skálholti í Vestmannaeyjum,
lést á Hraunbúðum 15. ágúst.  

Útförin hefur farið fram í kyrrþey  
                          að ósk hinnar látnu. 

Sérstakar þakkir til starfsfólks Hraunbúða fyrir  
hlýja og góða umönnun.

Þóra H. Egilsdóttir Arngrímur Magnússon
Kristján Egilsson Pála B. Pálsdóttir
Guðjón Egilsson
Sigurbjörn Egilsson Svanfríður Jóhannsdóttir  
Björg Egilsdóttir Sæmundur Ingvarsson
                    barnabörn og barnabarnabörn.

Sölvi Sveinsson, rithöfundur og 
fyrrverandi skólameistari, fylgir 
nýrri bók úr hlaði í dag: Eyþór 
Stefánsson tónskáld – Ævisaga. 
Hún kemur út í tilefni 120 ára 
fæðingarafmælis tónskáldsins.

 gun@frettabladid.is

Sölvi Sveinsson svarar símanum í Skaga-
firði, enda er þar útgáfuhóf í dag hjá 
Sögufélagi Skagfirðinga vegna nýrrar 
bókar Sölva um Eyþór Stefánsson tón-
skáld sem hann kynntist sjálfur í upp-
vextinum. „Eyþór og Sissa leigðu hjá 
foreldrum mínum fyrstu búskaparár 
sín. Það var áður en ég fæddist en það 
var alltaf samgangur milli heimilanna, 
skipst á jólaboðum og hist til að spila.“ – 
Og syngja væntanlega? „Ja, ekki ég, ég er 
laglaus en Eyþór var viðloðandi kirkju-
kór í 60 ár, byrjaði þar ellefu ára gamall, 
söng þá altrödd en svo tenór þegar hann 
eltist.“

Eyþór Stefánsson lifði næstum alla 20. 
öldina, fæddist 1901 og dó 1999. „Hann 
samdi músík frá 1920 fram yfir 1970 – 
líklega um 70 lög,“ segir Sölvi. „Milli 30 
og 40 hafa verið gefin út en fjögur til 
fimm þeirra eru oftast sungin, það eru 
Lindin, Mánaskin, Bikarinn og Nóttin 
með lokkinn ljósa. Eyþór var hrifinn 
af nýrómantískri ljóðlist og alls kyns 
dulúð lá honum nær hjarta. Hann var 
líka mikilvirkur í Leikfélagi Sauðár-
króks, leikstýrði þar 32 sýningum og um 
20  fyrir önnur félög í bænum. Auk þess 
lék hann 118 hlutverk, eitt í Reykjavík en 
hin á Króknum.“

Ekki hefur hann lifað á þessu? „Hann 

vann lengi sem skrifstofu- og verslunar-
maður og var svo ráðinn til skólanna 
sem söngkennari og félagsmálafulltrúi. 
En sá illa og við krakkarnir gátum gert 
allan andsk … hjá honum, hann sá það 
ekki!“

En var ekki mikið verk að skrifa um 
hann bók? „Jú, ég ætlaði að skrifa um 
hann æviþátt í tímaritið Skagfirðinga-
bók en sá strax að ég myndi sprengja 

þann ramma eins og skot og hef verið að 
dunda við bókina, með öðru, í sex ár. Á 
síðasta sprettinum var ég líka að endur-
skrifa smásögur sem Sæmundur var að 
gefa út eftir mig og það var svo gott að 
hoppa á milli. Þegar maður skrifar ævi-
sögu ráða heimildirnar ferðinni en þá 
var fínt að fara yfir í smásögurnar þar 
sem ég gat skrifað það sem mér sýnd-
ist!“ ■

Eyþór Stefánsson samdi líklega 
um sjötíu lög – og söng og lék

Sölvi í blíðunni í Skagafirði í gær, nýbúinn að gæða sér á bláberjum hjá vinum sínum.
� MYND/KARITAS SIGURÐARDÓTTIR

Eyþór var hrifinn af 
nýrómantískri ljóðlist og 
alls kyns dulúð lá honum 
nær hjarta.

 gun@frettabladid.is

Sviðslistahópurinn Trigger Warning 
stendur fyrir verkinu Brum í náttúru-
perlunni Heiðmörk um helgina milli 
klukkan 11 og 16.30 og aftur á sviðs-
listahátíðinni Plöntutíð, 5. og 6. sept-
ember. Höfundar eru Kara Hergils, 
Andrea Elín Vilhjálmsdóttir, Gunnur 
Martinsdóttir Schlüter, Harpa Arnar-
dóttir og Ragnheiður Erla Björnsdóttir 
sem lýsa því svo:

Brum er hljóðganga í skógi. Þátttak-
endur hlusta sig inn í skóginn og upplifa 
tengsl trjánna hvers við annað og mann-
eskjuna. Trén í skóginum eru flytjendur 
verksins og leiða áhorfendur í gegnum 
ferðalag þar sem þau miðla djúpri vitn-
eskju tilvistar sinnar sem á ævintýra-
legan hátt endurspegla samfélag manna.

En hvar skal byrja – hvar skal standa? 
Kara Hergils verður fyrir svörum: 
„Áhorfendur panta miða á tix.is og þeir 
mega velja sér förunauta í ferðalagið 
en greiða aðeins einn miða. Þeir mæta 
svo á Borgarstjóraplanið í Heiðmörk 
þar sem einhver úr okkar hópi verður. 
Þeir fá kort af leiðinni og leggja af stað í 
hljóðgönguna á eigin hraða.

Hér er aftur vitnað í lýsingu höfunda 
á verkinu: Í Brum gefst áhorfandanum 

tækifæri á að hverfa tímabundið úr 
mannmiðjaðri hugsun og njóta augna-
bliksins sem skógurinn hefur upp á að 
bjóða í hvers kyns veðráttu sem ríkir. 

Trén hafa áhrif á skynjun áhorfand-
ans í skóginum, mótandi og stýrandi, 
til dæmis með því að láta hann leika, 
snerta, tala, syngja, liggja og upplifa. ■

Upplifa tengsl trjánna hvers við annað

Fólk má velja sér förunauta og greiða aðeins fyrir einn miða að sögn Köru Hergils.
� FRÉTTABLAÐIÐ/VALGARÐUR

 gun@frettabladid.is

Lína okkar tíma nefnist haustsöfnun Barnaheilla í ár. Hún hófst 
í gær og fer fram með sölu armbands. Allur ágóði af sölu þess 
rennur beint til þróunarverkefnis samtakanna í Síerra Leóne 
þar sem lögð er áhersla á vernd stúlkna gegn ofbeldi. Najmo 
Fyasko, f lóttakona frá Sómalíu, keypti fyrsta armbandið í 
gær. Þrátt fyrir að vera bara 23 ára gömul hefur hún upplifað 
mikið ofbeldi, var neydd í hjónaband 11 ára að aldri með 32 ára 
gömlum manni, en náði að flýja aðstæður tveimur árum síðar. 
Í dag berst hún fyrir réttindum stúlkna og kvenna. n

Haustsöfnun Barnaheilla

Najmo og Erna Reynisdóttir framkvæmdastjóri Barnaheilla. 
� MYND/AÐSEND

„Nýja starfið leggst strax vel í mig og mér finnst frábært að vera komin aftur til starfa á háskólasvæðinu,“ segir Sandra Mjöll Jónsdóttir Buch, framkvæmda-
stjóri Raunvísindastofnunar Háskólans. � FRÉTTABLAÐIÐ/HEIÐA

Með ástríðu fyrir áskorunum 
Nýr framkvæmdastjóri Raunvísindastofnunar Háskólans, Sandra Mjöll Jónsdóttir Buch, er 
vísindamaður, frumkvöðull og fyrrverandi landsliðskona í taekwondo. Hún er heilluð af 
vísindum og nýsköpun þar sem endalaust er leitað svara við flóknum spurningum. 

starri@frettabladid.is

Þrátt fyrir ungan aldur hefur 
Sandra Mjöll Jónsdóttir Buch 
komið víða við og náð mjög góðum 
árangri á sviði vísinda, rannsókna 
og reksturs sprotafyrirtækja. Hún 
tók við stöðu framkvæmdastjóra 
Raunvísindastofnunar Háskólans 
í upphafi ágústmánaðar þar sem 
hún mun takast á við mörg stór 
verkefni sem hún segist kjósa að 
líta á sem tækifæri. „Nýja starfið 

leggst strax vel í mig og mér finnst 
frábært að vera komin aftur til 
starfa á háskólasvæðinu. Vísindin 
hafa alltaf heillað mig og ég þekki 
það vel hvernig er að vinna við 
rannsóknir úr fyrri störfum og 
doktorsnáminu þannig að þetta 
umhverfi hentar mér vel. Sam-
starfsfólk mitt hefur tekið mjög vel 
á móti mér og það er greinilegt að 
hér er framúrskarandi fólk í öllum 
stöðum,“ segir Sandra, sem verður 
33 ára síðar á árinu.

Lánsöm með starfsferilinn
Sandra er með doktorspróf í líf- 
og læknavísindum frá Háskóla 
Íslands. Hún var einn af stofn-
endum Platome líftækni og 
var framkvæmdastjóri þess frá 
stofnun til ársins 2018. 

Hún hefur einnig starfað sem 
aðjunkt við Læknadeild Háskóla 
Íslands og sem vörustjóri og 
síðar framkvæmdastjóri sölu- og 
markaðssviðs hjá íslenska lyfja-
fyrirtækinu Florealis. Auk þess 

starfaði hún um tíma sjálfstætt 
sem ráðgjafi í nýsköpun. „Ég hef 
verið mjög lánsöm allan minn 
starfsferil og fengist við mörg 
spennandi verkefni með frábæru 
fólki. Það var auðvitað gífurlega 
lærdómsríkt að stofna eigið fyrir-
tæki, byggja það upp og reka það. 
Ég var bara doktorsnemi í hvítum 
slopp og hafði ekki hugmynd um 
hvernig maður rekur fyrirtæki 
þegar við stofnuðum Platome 
líftækni.“

thordisg@frettabladid.is

Enn er sumar og víða heitt og 
sólríkt. Þá er alltaf tími fyrir 
svalandi góðan frostpinna og 
einkar skemmtilegt fyrir krakka að 
spreyta sig á frostpinnagerð heima.

Það var reyndar ellefu ára gamall 
drengur, hinn bandaríski Frank 
Epperson, sem fann upp frostpinn-
ann árið 1905, alveg óvart, en 
við hin njótum enn góðs af hans 
óvæntu uppfinningu. Frank skildi 
eftir bolla með vatni á veröndinni 
heima hjá sér yfir nótt og hrærði 
gosdufti með ávaxtabragði saman 
við vatnið með litlum trépinna. 
Blandan fraus um nóttina og þar 
með varð til fyrsti frostpinninn, 
sem bragðaðist eins og heimsins 
besta sælgæti. Frank fór í nær-
liggjandi skemmtigarð með góð-
gætið og seldi það líka krökkunum 
í hverfinu við góðar undirtektir, 
en það var ekki fyrr en átján árum 
síðar sem hann fékk einkaleyfi fyrir 
uppfinningu sinni á „frosnum ís á 
priki“, sem hann kallaði „epsicle“, 
en það voru börn Franks sem 
breyttu nafninu síðar í „popsicle“. n

Frostpinnasaga

Gómsætur frostpinni kætir alla, 
sama hvað á dynur. �FRETTABLADID/GETTY

Frostpinnadraumur

Heimagerðir frostpinnar eru 
gómsætir. Nota má alls konar 
ávexti, líka jógúrt, ís og hvað-
eina sem löngunin kallar á. Hér 
er einföld og góð uppskrift:

1 bolli jarðarber
½ bolli vanilluís eða jógúrt
1 bolli mjólk
1 msk. sykur

Hrærið öllu saman þar til 
blandan er mjúk. Setjið í 
frostpinnamót og frystið. 

KOMIN
AFTUR!

„Ég hef verið mjög lánsöm allan minn starfsferil og fengist við mörg spennandi verkefni með frábæru fólki,“ segir 
Sandra Mjöll. � MYND/KRISTINN INGVARSSON

Sandra Mjöll 
með fjölskyldu 
sinni á þakkar-
gjörðardaginn 
árið 2020 en þá 
var slegið upp 
veislu heima. 
� MYND/AÐSEND

Sandra Mjöll var doktorsnemi þegar hún kom að 
stofnun fyrirtækisins Platome líftækni. � MYND/AÐSEND

Taekwondo átti stóran þátt í að móta Söndru Mjöll. Hún 
keppti fyrir Íslands hönd og þjálfaði um nokkurra ára 
skeið. Hér er hún með eldri dóttur sinni. � MYND/AÐSEND

Ævintýralegur tími
Tíminn hjá Platome líftækni var 
að hennar sögn algert ævintýri og 
bauð upp á fjölmörg ferðalög um 
allan heim. „Ég hugsa að sá tími 
muni alltaf standa upp úr og öll 
tækifærin sem fylgdu. Það kom 
nokkrum sinnum fyrir að ég lenti 
í aðstæðum sem mér fannst svo 
óraunverulegar að ég þurfti að 
klípa mig í handlegginn, til dæmis 
þegar ég hitti forsætisráðherra 
Indlands, Narendra Modi. Fyrir-
tækið náði flottum árangri og það 
er að stórum hluta líka að þakka 
frábæru samstarfsfólki mínu bæði 
hjá Platome og Blóðbankanum sem 
stóðu alltaf þétt við bakið á mér.“

Tíminn hjá Florealis kenndi 
henni margt um vöruþróun, vöru-
stjórnun og markaðssetningu í 
lyfjageiranum sem var að hennar 
sögn mjög lærdómsríkt. „Öll þessi 
reynsla hefur nýst mér vel og ég 
hef verið svo heppin undanfarin 
ár að fá að gefa til baka og aðstoða 
fjölmörg sprotafyrirtæki sem eru 
í startholunum. Svo hef ég líka 
fengið tækifæri sem fyrirlesari á 
sviði nýsköpunar og vísinda, bæði 
hér heima og erlendis.“

Þurfum samkeppnishæft  
umhverfi
Að hennar sögn er ótrúlegt að 
hugsa til þess hvað Íslendingar eiga 
öflugt vísindafólk á mörgum svið-
um. „Ég hef bakgrunn í heilbrigðis-
vísindum og þekki fjölda fólks 
sem hefur lagt til sína þekkingu í 
baráttunni við Covid-19. Núna er ég 
að starfa á sviði raunvísinda og það 
skiptir engu hvort um er að ræða 

eðlisfræði, efnafræði, stærðfræði 
eða jarðvísindi, allar þessar rann-
sóknir snerta samfélagið okkar á 
einn eða annan hátt.“

Þrátt fyrir það eru aðstæður 
hérlendis ekki alltaf ákjósan-
legar fyrir öflugt vísindastarf og 
að hennar mati er nauðsynlegt að 
tryggja viðunandi aðstæður fyrir 
rannsóknir til lengri tíma. „Hér á ég 
við fjármagn, húsnæði og tækja-
kost. Það hefur orðið augljóst á 
síðustu mánuðum að þegar á þarf 
að halda þá er nauðsynlegt að við 
Íslendingar eigum okkar eigin sér-
fræðinga, hvort sem það er heims-
faraldur eða eldgos. Til að tryggja 
að vísindafólkið okkar vilji starfa 
og stunda rannsóknir á Íslandi þarf 
umhverfið að vera aðlaðandi og 
samkeppnishæft við önnur lönd.“

Fyllist þakklæti og auðmýkt
Á undanförnum árum hefur Sandra 
hlotið ýmsar viðurkenningar, 
meðal annars sem frumkvöðull 
ársins hjá alþjóðlegu GWIIN-sam-
tökunum, tvisvar verið tilnefnd 
af JCI sem framúrskarandi ungur 
Íslendingur, auk hvatningarviður-
kenningar frá FKA. „Slíkar viður-
kenningar hafa mikla þýðingu fyrir 
mig og ég fyllist þakklæti og auð-
mýkt. Það er svo auðvelt að gleyma 
sér í amstri dagsins en manni er 
alveg hollt að líta upp annað slagið 
og fá smá klapp á bakið. Ég lít svo 
ekki á þessar viðurkenningar sem 
eingöngu mínar viðurkenningar, ég 
hef alltaf haft sterkt teymi á bak við 
mig sem hefur gert mér kleift að ná 
árangri. Það skiptir svo miklu máli 
að hafa gott fólk með sér.“

Taekwondo jók sjálfstraustið
Taekwondo-íþróttin hefur verið 
stór hluti af lífi Söndru en hún 
hefur keppt fyrir Íslands hönd 
auk þess sem hún starfaði sem 
þjálfari um árabil. „Ég stundaði 
taekwondo af krafti í fjölmörg ár 
og það er annað tímabil í mínu lífi 
sem hefur mótað hver ég er. Þegar 
ég byrjaði að æfa var ég óöruggur 
unglingur en í gegnum taekwondo 
náði ég að byggja mig upp og 
öðlast bæði sjálfstraust og sjálfsaga 
sem ég bý enn að í dag þó svo að ég 
hafi ekki stundað íþróttina síðustu 
ár. Beltakerfið í taekwondo er líka 
frábært fyrir manneskju eins og 
mig því leiðin að aðalmarkmiðinu 
er brotin niður í viðráðanleg stig. 
Þetta virkar oft mjög hvetjandi, 
sérstaklega á börn, sem ég tel vera 
eina af ástæðunum fyrir því hve 
mörg börn finna sig í bardaga-
listum sem finna sig kannski ekki 
annars staðar.“

Út fyrir þægindarammann
Hún segist vera mjög markmiða-
drifin og leita í krefjandi áskoranir. 
„Íþróttir eru frábærar til að setja 
sér markmið og skora á sig. Til 
að ná árangri þarf maður að geta 
horfst í augu við sjálfan sig og ýtt 
sér að sínum þolmörkum og helst 
lengra. Maður þarf að geta pínt sig 
aðeins og einsett sér að gera betur. 
Fara út fyrir þægindarammann. 
Þetta styrkir mann sem persónu og 
hefur góð áhrif á f leiri þætti í líf-
inu. Auðvitað tók ég þetta á annað 
stig þegar ég byrjaði í taekwondo 
því ég sór þess eið að klippa ekki 
á mér hárið fyrr en ég næði svarta 
beltinu. Ég var því komin með ansi 
sítt hár þegar markmiðinu var 

loksins náð og þá bauð ég öllum 
sem höfðu stutt við mig á leiðinni 
að klippa smá bút. Það var mjög 
táknrænt.“

Spennandi áskoranir
Eitt af orðunum sem fólk í 
kringum Söndru notar til að lýsa 
henni er eldmóður og segir Sandra 
það lýsa sér ágætlega. „Ég elska 
að takast á við nýjar áskoranir og 
verða betri. Oftast legg ég mig alla 
fram og hætti ekki fyrr en ég hef 
náð markmiðum mínum. Þetta er 
eitthvað sem ég hef ástríðu fyrir, 
að takast á við nýjar áskoranir. Ég 
hugsa að það sé þess vegna sem 
ég er svona heilluð af vísindum og 
nýsköpun, þar er endalaust verið 
að leita að svörum við f lóknum 
spurningum eða verið að finna 
nýjar lausnir á vandamálum. 
Fyrir mér eru þetta allt spennandi 
áskoranir sem bjóða upp á mörg 
tækifæri.“

Sekkur sér í ólík áhugamál
Þrátt fyrir mikið annríki undan-
farin ár segist Sandra eiga sér mörg 
áhugamál og um leið að hún sé 
„tímabila“-manneskja. „Ég sekk 
mér ofan í eitthvert áhugamál um 
stund og leyfi mér svo að fá áhuga 
á einhverju nýju. Sem dæmi má 
nefna barnabókmenntir, prjóna-
skap, fjallgöngur, vísindaskáldskap 
og konfektgerð. Þessa dagana er 
ég til dæmis með mikinn áhuga 
á náttúruhlaupum og hlaupum 
almennt.“

Hún hóf að hlaupa á síðasta ári, 
stuttu eftir að hún eignaðist yngri 
dóttur sína. „Það var ekki mikið 
að gera í fæðingarorlofi í heims-
faraldri þannig ég fór oft út að 

hlaupa með hana í kerru. Þetta 
endaði þannig að ég fór mitt fyrsta 
hálfmaraþon þegar hún var að 
verða sex mánaða og við vorum þá 
búnar að hlaupa saman rúma 400 
kílómetra, ég í skóm og hún sofandi 
í kerrunni.“

Mjög góður kokkur
Annars víkja áhugamálin oft 
fyrir fjölskyldunni en hún segist 
vera mikil fjölskyldumanneskja 
sem eigi bæði eiginmann og tvær 
dætur. „Þegar ég á frítíma reyni 
ég að eyða honum sem mest með 
fjölskyldunni enda elska ég móður-
hlutverkið.“

Sandra segist yfirleitt koma 
til dyranna eins og hún er klædd 
þegar hún er spurð hvort hún búi 
yfir leyndum hæfileikum. „Ætli 
minn helsti hæfileiki sé ekki að 
ná að laða að mér gott fólk sem er 
hæfileikaríkt. Annars er ég mjög 
góður kokkur þó ég segi sjálf frá 
og hef mikinn áhuga á bæði mat 
og drykk. Ég hélt meira að segja 
úti matarbloggi í nokkur ár undir 
dulnefni.“  n

Ég elska að takast á 
við nýjar áskoranir 

og verða betri. Oftast legg 
ég mig alla fram og hætti 
ekki fyrr en ég hef náð 
markmiðum mínum.

Sandra Mjöll Jónsdóttir Buch.

Nýsköpun á Íslandi

Svandís Unnur Sigurðardóttir, sérfræðingur hjá Rannís, Sigríður Heimisdóttir, sérfræðingur hjá Rannís, og Kristín Soffía Jónsdóttir, framkvæmdastjóri Icelandic Startups. � FRÉTTABLAÐIÐ/HEIÐA 

Sprotar vaxa og Dafna í bjartsýni
Hlutverk Tækniþróunarsjóðs er að veita styrki til þróunarstarfa og rannsókna á sviði tækniþróunar sem miða að 
nýsköpun í íslensku atvinnulífi. „Þetta ár er stærsta árið í sögu Tækniþróunarsjóðs og erum við afar stolt af þeim 
verkefnum sem hlutu styrk þetta árið,“ segir Sigríður Heimisdóttir, sérfræðingur hjá Rannís. 2

Alls bárust 459 umsóknir í Tækni-
þróunarsjóð í mars síðastliðnum 
og af þeim hlutu 73 verkefni styrk. 
Í þessari úthlutun voru styrk-
veitingar til nýrra verkefna 907 
milljónir króna en eftir er að veita 
seinni úthlutun sem verður fyrir 
áramót. Að sögn Sigríðar er um að 
ræða stærsta einstaka ár í úthlutun 
Tækniþróunarsjóðs frá upphafi. 
„Fólk sækir um í þann flokk sem 
samsvarar því hvar verkefnið er 
statt í ferlinu. Í boði fyrir næstu 
úthlutun eru styrktarflokkarnir 
Fræ, Sproti, Vöxtur og Markaður. 
Einnig styrkir sjóðurinn yfir árið 
til dæmis hagnýt rannsóknarverk-
efni og einkaleyfiskostnað.

Þann 15. september rennur út 
umsóknarfrestur í aðra styrkveit-
ingu sjóðsins og hvetjum við ein-
staklinga og fyrirtæki í nýsköpun 
og þróun eindregið til þess að 
senda inn umsóknir,“ segir Sig-
ríður og bætir við: „Í ár er nýjung 
hjá okkur að halda vinnustofu 
fyrir verkefni sem fengu úthlutað 
úr Sprota styrktarflokknum í vor.“

Dafna – fyrir Sprota
Af 73 verkefnum sem hlutu styrk 
úr Tækniþróunarsjóði í vor voru 
20 sprotaverkefni og í kjölfarið var 
tveimur aðilum úr hverju sprota-
verkefni boðið að taka þátt í 
vinnustofunni Dafna.

„Dafna er vinnustofa og mentor 
prógramm sem haldin er í sam-
starfi við Icelandic Startups.“ Dafna 
er sérhannað fyrir sprotafyrirtæki 
sem eru að hefja starfsemi en þurfa 
frekari stuðning til þess að keyra 
hugmyndina áfram til uppbygg-
ingar. Sprotaþegar úr Tækniþró-
unarsjóði fá úthlutun upp á allt 
að 20 milljónum á tveimur árum. 
„Okkur hefur alltaf langað til þess 
að gera meira fyrir styrkþega okkar 
og leiðbeina þeim frekar eftir að 
styrkurinn hefur verið veittur. 
Þetta verkefni hefur því verið lengi 
í bígerð og er nú loksins orðið að 

veruleika. Við höfum enda fundið 
þörf á því að fylgja eftir verkefnun-
um sem fá styrk úr Sprotasjóðnum, 
svo fólk sé ekki bara skilið eftir 
með tékkann í höndunum. Tilvera 
Dafna samræmist einnig nýrri og 
öflugri klasastefnu sem ferðamála-, 
iðnaðar- og nýsköpunarráðherra, 
Þórdís Kolbrún R. Gylfadóttir, setti 
fram í vor.

Þarna eru verkefni komin með 
vissan grunn enda eru umsækj-
endur vissulega búnir að sannfæra 
sjóðinn um að veita sínu verkefni 
styrk. Dafna byggir á því að veita 
styrkþegum skýrari innsýn í stöðu 
verkefnisins og veita viðeigandi 
aðstoð og stuðning. Við fáum sér-
fræðinga til okkar í vinnustofuna 
sem hjálpa fólki að koma auga á 
hvar verkefnið er statt, hvernig 
fjármunum sé best varið til þess 
að halda áfram vexti, hvernig má 
sækja um fleiri styrki og margt 
fleira,“ segir Sigríður.

Mikilvægur mentor
Í lok vinnustofunnar fær hvert 
teymi sinn eigin persónulega leið-
beinanda sem vinnur með þeim 
í vinnustofunni, en hittir teymið 
svo aftur eftir þrjá mánuði, og 
svo sex mánuði. „Þess er krafist 
að styrkþegar skili framvindu
skýrslu og árangursskýrslu og það 
breytist ekki, en núna höfum við 
þetta samtal við styrkþega sem 
mun sannarlega veita þeim auka 
stuðning og okkur innsýn í verk-
efnin. Þau hjá Icelandic Startups 
voru afar lunkin við að finna hina 
fullkomnu leiðbeinendur fyrir 
teymin. Um er að ræða mentora 
sem búa yfir sérþekkingu á við-
komandi sviði. Með þessu öðlumst 
við meiri samskipti við styrk-
þegana og getum gefið þeim enn 
betri möguleika á að efla verkefnin 
sín. Leiðbeinandinn fræðir teymin 
meðal annars um hvar sé best að 
byrja við stofnun fyrirtækis. Hvort 
næsta skref sé að ráða inn starfs-

fólk eða kaupa þjónustu hjá öðrum 
fyrirtækjum. Hann getur leiðbeint 
við umsókn á einkaleyfum eða 
hugverkavernd ef þess er þörf og 
margt fleira.“

Dafna í Grósku
„Við höfum komið okkur fyrir hér í 
Grósku í Vatnsmýrinni sem er hin 
fullkomna staðsetning fyrir starf-
semi af þessari gerð. Vinnustofan 
hefur nú staðið yfir í eina viku og 
lýkur í dag, föstudag. Teymin hitt-
ust daglega og ýmis mál tekin fyrir. 
Hingað hafa komið fyrirlesarar 
sem hafa öðlast dýrmæta reynslu 
úr bransanum og miðla sinni 
þekkingu með þátttakendum. Í 
fyrirlestrunum var til dæmis farið 
út í grunnatriði í vöruþróun og 
markaðssetningu svo og fjár-
hagsáætlanir og almennt skipulag í 
upphafi fyrirtækjareksturs.“

Þrír sérfræðingar stýrðu vinnu-
stofunum en þeir eru Kristján 
Schram, strategískur markaðs-
ráðgjafi, Magnús Þór Torfason, 
dósent við viðskiptafræðideild HÍ, 
og Magnús Ingi Óskarsson, sjálf-
stæður frumkvöðlaráðgjafi. Mun 
fleiri mentorar munu fylgja hinum 
ýmsu verkefnum eftir og ráðast 
þeir af eðli og stöðu verkefna en 
einnig óskum þátttakenda.

„Herlegheitunum lýkur svo 
í dag með uppskeruhátíð. Þá 
ætlum við að fjalla um mikilvægi 
teymismyndunar sem er algjörlega 
lykilatriði í allri nýsköpun.“

Opin dagskrá Dafna
Það væri óskandi að hægt væri að 
styrkja fleiri verkefni enda margar 
mjög frambærilegar umsóknir sem 
ná ekki að hljóta styrk enda fjár-
magn takmarkað. En til að mæta 
að einhverju leyti öllum þeim sem 
sækja um þá höfum við ákveðið að 
taka upp fyrirlestra vinnustofunn-
ar og munum gera þá aðgengilega 
á vefsíðu Tækniþróunarsjóðs fyrir 
áhugasama.“

Mikilvæg innbyrðis tengsl
„Eins og er þá erum við að prufu-
keyra þessa vinnustofu og sjá 
hvernig hún gengur og hvaða áhrif 
hún hefur á velgengni verkefn-
anna. Ég tók stuttan púls á þátt-
takendum í miðri vinnustofu og 
það voru allir ótrúlega jákvæðir 
og bjartsýnir og fannst þetta afar 
mikilvæg viðbót við styrkjakerfið. 
Vonandi er þetta komið til að 
vera.

Það hefur svo verið ómetanlegt 
fyrir öll þessi teymi að hittast inn-
byrðis. Því þótt verkefnin séu ólík 
í grunninn; sum snúa að hugbún-
aði, önnur að vélum, enn önnur að 
þjónustu eða annað; þá eru þetta 
allt sprotar. Það eru allir að takast 
á við það að stofna fyrirtæki og 
kljást við svipaðar áskoranir. 
Sumir eru komnir lengra en aðrir 
en það hefur myndast gott samtal 
á milli teymanna sem hjálpar 
öllum. Það er afar einmanalegt 
að vera einn sproti úti í horni, 
en þegar margir sprotar koma 
saman, þá myndast skógur.“

Viljum vera sýnileg
„Við í Tækniþróunarsjóði viljum 
vera enn sýnilegri í nýsköpun-
arumhverfinu og munum því 
vera með fasta viðveru í Grósku 
á ákveðnum tímum. Þá munum 
við bjóða fólki ráðleggingar og 
leiðbeiningar um umsóknir í 
kringum Tækniþróunarsjóð eða 
skylda sjóði. Hvert nýsköpunar-
verkefni getur boðið upp á marga 
möguleika og því er mikilvægt 
að eiga gott samtal um hvers 
eðlis verkefni eru og hvar sé best 
að landa þeim. Ef fyrirtæki er til 
dæmis orðið eldra en fimm ára, þá 
eiga þau heima í vissum flokkum, 
einnig getur velta haft áhrif og 
f leira. Það fer nefnilega heilmikil 
vinna í umsóknir og þá er gott 
að ganga úr skugga um, áður en 
hafist er handa, hvaða skilyrði 
þarf að uppfylla til að sækja um í 

tiltekinn sjóð. Við erum líka með 
tengsl erlendis og getum gefið ráð-
leggingar varðandi styrktarum-
sóknir út fyrir landsteinana og 
veitum mjög gjarnan ráðgjöf og 
upplýsingar um tengiliði,“ segir 
Sigríður.

Mikilvægur meðbyr  
frá stjórnvöldum
„Við höfum verið afar ánægð með 
þann stuðning sem við höfum 
fengið frá stjórnvöldum í kjölfar 
Covid enda var framlag í Tækni-
þróunarsjóð aukið verulega.“

Fjöldi f lottra verkefna kom á 
borð til okkar og var heildareink
unn umsækjenda í ár nokkuð há. 
Þar á meðal voru mörg frábær 
verkefni sem við myndum vilja 
sjá fara alla leið en náðu því miður 
ekki í gegn hjá okkur. Enda veltur 
það alltaf á buddunni hverju sinni 
hversu mörg verkefni hljóta styrk 
en það er algengt að aðilar sæki 
aftur um og ekki bara einu sinni. 
Ég vildi bara óska að við gætum 
veitt f leiri verkefnum styrk og ég 
vona að það verði áfram aukning í 
fjárveitingum til nýsköpunarmála 
líkt og verið hefur.

Það er ljóst að hér er mikil 
gróska. Við vanmetum oft hina 
séríslensku bjartsýni, kraft, 
óþrjótandi orku og vinnugleði 
sem einkennir fólkið hér. Þessi trú 
á að hlutirnir reddist og bjargist 
er einstök. Það má til dæmis sjá 
þessa virkni í gegnum Covid, 
hversu hratt við brugðumst við 
og hve samtaka þjóðin var í öllu. 
Þetta sýnir sig sannarlega líka í 
nýsköpunarsenunni,“ segir Sig-
ríður að lokum. ■

Næsti umsóknarfrestur í Tækni-
þróunarsjóð verður 15. septem-
ber 2021 og stefnt er að úthlutun 
í byrjun desember. Nánari upp-
lýsingar má nálgast á rannis.is og 
tths.is.

Sigríður segist 
vona að það 
verði áfram 
aukning í fjár-
veitingum til ný-
sköpunarmála 
líkt og verið 
hefur, enda sé 
gróskan mikil í 
senunni.

Þátttakendur hlusta á fróðlegan fyrirlestur.

Dafna er haldið í samstarfi við Icelandic Startups.

Vonandi er Dafna vinnustofa komin til að vera.

Það er ómetanlegt fyrir teymin að hittast innbyrðis.



Selma Karlsdóttir hefur 
þróað heilsuapp fyrir hunda. 
Hún segir Íslendinga vera 
óhrædda við að ráðast í 
hlutina og framkvæma, 
sem sé helsti styrkur okkar 
í nýsköpunarumhverfinu. 
Fyrirtækið stefnir á alþjóða-
markað.

starri@frettabladid.is

PetFitHealth er heilsuapp fyrir 
hunda sem Selma Karlsdóttir á 
hugmyndina að og hefur verið 
með í þróun í rúmt ár. Hugmyndin 
kviknaði eftir að hún eignaðist 
hund fyrir nokkrum árum, sem 
eignaðist hvolpa og lenti í yfir-
þyngd. „Mér fannst erfitt að halda 
utan um allt varðandi hundana 
mína og fannst vanta einn stað 
fyrir heilsufarsbækur, þjálfun, 
göngutúra of fleira. Fólk póstar 
oft myndum af dýrunum sínum 
á Facebook og þar má finna alls 
konar hópa en í þessu appi er 
hundurinn og allt sem honum 
fylgir á einum stað,“ segir Selma, 
sem í dag á tvo hunda af Coton de 
Tulear kyni, mæðgurnar Phoebe 
og Daisy.

Spennandi að kortleggja hunda
Hún segir það vera góða tilfinn-
ingu að geta séð hversu mikla 
hreyfingu hundarnir fá í hverri 
viku og hversu mikinn mat þeir 
fá. „Svo skiptir miklu máli að geta 
séð hvort þeir séu í yfirþyngd, sem 
er því miður að verða algengara 
en áður. Hundar eru að greinast 
með sömu lífsstílssjúkdómana 
og við mannfólkið. Það er mjög 
spennandi að geta kortlagt hunda 
og hundaeigendur í heiminum og 
fylgst með öðrum um leið. Ég fékk 
dýralækni til liðs við mig, Elísa-
betu Fjóludóttur, og svo fyrirtækið 

Rusticity til að sjá um forritun og 
hönnun en þetta er búið að vera 
mjög skemmtilegt ferli.“

Krefst mikillar skipulagningar
Selma hefur undanfarna tvo ára-
tugi starfað sem framleiðandi og 
þjónustað fyrirtæki á borð við 
Discovery channel, Paramount 
Pictures og Breska Vogue og unnið 
við fjöldann allan af auglýsingum. 
„Það er mjög skemmtilegt og krefj-
andi starf og krefst mikillar skipu-
lagningar. Árið 2012 stofnaði ég 
lúxus köfunarþjónustuna Magma-
dive ásamt breskum félaga mínum 
og bjó til skemmtilegan pakka 
með Norðurflugi sem kallast Heli-
Dive. Hann hefur notið mikilla 

vinsælda en þar fórum við með 
efnaða kafara í Silfru, Strýtuna og 
fleiri skemmtilega staði.“

Stefna á alþjóðamarkað
Í dag er appið tilbúið til prufu-
keyrslu og það styttist óðum í að 
allir hundaeigendur geti sótt það 
í símann sinn, segir Selma. „Við 
viljum auðvitað allt það besta fyrir 
besta vin okkar, ekki satt? Fyrir-
tækið stefnir á alþjóðamarkað og 
sjáum við fyrir okkur að appið geti 
ekki bara nýst hundaeigendum 
heldur líka tryggingafélögum, 
dýralæknum og öllum þeim sem 
vilja bæta þjónustu sína varðandi 
hunda og hundahald.“ 

Hún segir mikinn vöxt vera í 

hundaeign um allan heim og það 
að hundaeigendur séu tilbúnir til 
að eyða peningum í þá hafi leitt af 
sér fjölda nýrra viðskiptatækifæra. 
„Gæludýraiðnaðurinn velti um 100 
milljörðum dollara fyrir heims-
faraldurinn bara í Bandaríkjunum 
og iðnaðurinn fer vaxandi, þá sér-
staklega þegar kemur að hundum.“

Góð ráð gulli betri
Hún hefur góða reynslu af 
nýsköpunarumhverfinu hérlendis. 
„Ég var svo heppin að fá tækifæri 
til að vera í Grósku, hugmynda-
húsinu í Vatnsmýrinni, í sumar í 
gegnum Startup SuperNova en þar 
fengum við tækifæri til að hlusta 
á frábæra fyrirlestra og tala við 

leiðbeinendur sem eru hoknir af 
reynslu. Þetta var frábær skóli.“

Einn kosta nýsköpunarum-
hverfisins hér á landi að hennar 
mati er sá að hægt er að sækja um 
styrki á mörgum stöðum, auk þess 
sem auðvitað sé hægt að leita út 
fyrir landsteinana líka. 

„Eitt er að fá styrk en það er 
gríðarlega mikilvægt að hitta fjár-
festa og ná sér í góðar tengingar í 
gegnum þá. Svo er alltaf verðmætt 
að fá góð ráð frá reynslumeira 
fólki. Hugvit einstaklinga er mikil-
vægasta uppspretta nýsköpunar og 
nýsköpun er grundvöllur efna-
hagslegrar velgengni. Því er mikil-
vægt að styðja við sprotafyrirtæki. 
Hér er vel haldið utan um hlutina 
en auðvitað má alltaf gera betur. 
Sjálf hef ég mjög góða tilfinningu 
fyrir íslenska nýsköpunarum-
hverfinu og fylgdist með öðrum 
sprotafyrirtækjum í tengslum við 
Startup SuperNova sumar. Við 
eigum svo ótrúlega mörg spenn-
andi fyrirtæki sem um leið eru svo 
skemmtilega ólík. Íslendingar eru 
óhræddir við að ráðast í hlutina 
og framkvæma en það tel ég vera 
mikinn styrk.“ n

Viljum allt það besta fyrir besta vin okkar

Selma Karlsdóttir er stofnandi Pet-
FitHealth.� FRÉTTABLAÐIÐ/HEIÐA

Í appinu PetFitHealth er hægt að hafa allar upplýsingar um hundinn og allt sem honum tengist á einum stað.

ENVALYS vinnur að verkefn-
inu Sjálfbærar borgir fram-
tíðarinnar og hefur þróað 
hugbúnaðarlausnir til að 
smíða og birta þrívíð gagn-
virk umhverfi af stórum 
landsvæðum. ENVALYS 
leggur áherslu á að skoða 
sálfræðileg áhrif umhverfis 
á fólk.

Í gegnum verkefnið Sjálfbærar 
borgir framtíðarinnar hefur fyrir-
tækið ENVALYS þróað hugbúnað-
arlausnir til að smíða og birta þrí-
víð gagnvirk umhverfi af stórum 
landsvæðum með skjótum hætti. 
Einnig bjóða þær upp á að hanna 
og keyra sálfræðilegar athuganir 
á samspili fólks og umhverfis og 
safna gögnum og birta.

Páll Jakob Líndal, annar eigenda 
ENVALYS, segir fyrirtækið leggja 
áherslu á einfalda, skjóta og öfluga 
innleiðingu sálfræðilegra athug-
ana inn í hönnunar- og skipulags-
ferla.

„Slíkt skapar aukna þekkingu 
og betri skilning á samspili fólks 
og umhverfis, eflir samstarf milli 
ólíkra hópa, samráð við íbúa og 
tryggir að sjálfbær þróun eigi sér 
áfram stað innan samfélagsins. 
Allir þessir þættir auka skilvirkni 
í skipulags- og hönnunarferlum, 
sem aftur sparar tíma og fjár-
muni,“ segir hann.

Hann segir tilgang og markmið 
ENVALYS þríþættan: Í fyrsta lagi 
að auka þekkingu og vægi sálfræði-
legra þátta, svo sem upplifunar 
fólks, þarfa, væntinga, viðhorfa 
og/eða langana í hönnun, mótun 
og skipulagi umhverfis. Í öðru lagi 
að nýta þá öflugu tölvutækni sem 

í boði er til að þróa aðferðir og 
lausnir sem auðvelda innleiðingu 
sálfræðilegra athugana inn í 
hönnunar- og skipulagsferla og í 
þriðja lagi að veita ráðgjöf á sviði 
umhverfissálfræði.

„Það er sú grein innan sál-
fræðinnar sem fjallar um hvernig 
umhverfið hefur áhrif á okkur 
og hvernig við höfum áhrif á 
umhverfið. ENVALYS sprettur 
af brennandi löngun til að skilja 
betur af hverju umhverfi hefur góð 
og slæm áhrif á okkur,“ segir Páll.

Páll segir áhrif umhverfis á 
upplifun og líðan fólks hafa oft 
lítið vægi þegar kemur að hönnun 
umhverfis og skipulagsgerð. En í 
doktorsnámi sínu skoðaði hann 
áhrif byggðs umhverfis á líðan 
fólks og nýtti sér gagnvirka þrí-
víddartækni. Þegar hann lauk 
námi ákvað hann ásamt Hannesi 
Högna Vilhjálmssyni, sem er 

hinn eigandi ENVALYS, að setja 
saman rannsóknarverkefnið Sjálf-
bærar borgir framtíðarinnar, sem 
byggði á sömu hugmyndafræði og 
aðferðum og doktorsnámið.

Styrkirnir skipta sköpum
Verkefnið hófst árið 2014 eftir að 
Rannsóknasjóður Íslands veitti 
þeim þriggja ára styrk. Síðan þá 
hefur verkefnið tvívegis fengið 
styrk frá Tækniþróunarsjóði til 
frekari þróunar á tæknilausnum 
og aðferðafræði.

„Þessir styrkir hafa gert okkur 
kleift að byggja upp vísinda-
legan og tæknilegan grunn fyrir 
ENVALYS og skapað okkur tæki-
færi til mæta þörfum sérfræðinga, 
iðnaðarins og annarra í samfélag-
inu, um manneskjumiðaða borgar-
hönnun með því að nýta vísinda-
legar niðurstöður,“ segir Hannes.

Hugbúnaðarlausnirnar sem 

ENVALYS hefur þróað kallast 
VRPsychLab og VRTerrain. Hannes 
útskýrir að VRTerrain sé tækni 
sem fléttar saman innviða-, skipu-
lags- og landfræðigögnum til að 
búa sjálfvirkt til þrívíddarlíkön í 
háum gæðum, þar sem er hægt að 
spóka sig um umhverfið og skoða 
mismunandi útfærslur á skipulagi 
og hönnun mannvirkja.

„Styrkur VRTerrain er áherslan 
á náttúrulegu umgjörðina. Það 
mætti segja að gróðurinn vaxi, 
fjallgarðarnir rísi og sjórinn falli 
að landi, án þess að maður þurfi 
nokkuð að gera í höndunum,“ segir 
hann.

„VRPsychLab er hins vegar 
rannsóknarverkfærið okkar og 
með því er hægt að búa til, á auga-
bragði, vefkönnun sem sameinar 
allar helstu tegundir spurninga 
og áhrifamikla þrívíddarfram-
setningu, til dæmis á umhverfi 

sköpuðu með VRTerrain. Hægt er 
að senda slíka könnun út á netið, 
með einum músarsmelli, og fylgj-
ast með framvindu þátttakenda í 
rauntíma. Kerfið birtir svo niður-
stöður á myndrænu mælaborði og 
loks hægt að flytja gögn inn í öll 
helstu gagnagreiningarforritin.“

Aðspurður hvers virði þessar 
lausnir séu fyrir viðskiptavini segir 
Páll oft hægara sagt en gert að lesa 
úr og skilja hefðbundna hönnunar- 
og skipulagsuppdrætti.

„Þrívídd hins vegar skilja allir 
og þannig skapar hún grunn fyrir 
markvissari umræðu og upplýstari 
ákvarðanatöku,“ segir hann.

Hann segir markhóp fyrirtækis-
ins vera alla sem hafa áhuga á að 
kanna samspil fólks og umhverfis. 
Sveitarfélög hafa verið helstu sam-
starfsaðilar þess fram að þessu 
en áhugi einkaaðila hafi vaxið að 
undanförnu. ■

Nota þrívídd til að skoða samspil fólks og umhverfis

Páll Jakob Líndal og Hannes Högni Vilhjálmsson hafa þróað hugbúnað sem 
býr til sjálfvirk þrívíddarlíkön. � FRÉTTABLAÐIÐ/ÓTTAR

Hugbúnaðurinn 
býr til umhverfi 
í þrívídd.

Hópur vísindamanna við 
Háskóla Íslands hefur þróað 
spálíkan til að spá fyrir um 
álagið á Landspítalanum 
vegna Covid-19 sjúklinga. 
Spáin þjónar því hlutverki að 
hjálpa spítalanum að átta sig 
á þróun mála og búa sig undir 
það sem fram undan er.

Í byrjun Covid-19 faraldursins bað 
Landspítalinn Háskóla Íslands 
um að búa til spálíkan sem myndi 
spá fyrir um álagið á Landspítal-
anum vegna faraldursins. Líkanið 
byggir á sögulegum gögnum um 
sjúklinga spítalans og gefur Land-
spítalanum einhverja hugmynd 
um hvernig málin þróast, ásamt 
því að veita sameiginlegan grund-
völl í umræðum um hvað sé fram 
undan.

Fyrir hönd Háskóla Íslands 
komu að verkefninu Rögnvaldur 
Jóhann Sæmundsson, prófessor í 
iðnaðarverkfræði, Tómas Philip 
Rúnarsson, prófessor í iðnaðar-
verkfræði og Birgir Hrafnkelsson, 
prófessor í tölfræði, auk fjölda 
annarra. Í upphafi gegndi Sölvi 
Rögnvaldsson, starfsmaður hjá 
Íslenskri erfðagreiningu, mikil-
vægu hlutverki en síðasta eina og 
hálfa árið hafa þær Margrét Vala 
Þórisdóttir, Valgerður Jónsdóttir 
og Signý Kristín Sigurjónsdóttir 
borið hitann og þungann af vinnu 
við þróun og rekstur spálíkansins. 
Margrét og Signý eru nýútskrifaðar 
úr grunnnámi í hagnýtri stærð-
fræði og Valgerður í rafmagnsverk-
fræði.

Landspítalinn bað um hjálp
„Markmið verkefnisins var að spá 
fyrir um álagið á Landspítalann 
vegna Covid-19. Landspítalinn 
bað okkur um að gera þetta strax 
í mars 2020, en við höfðum áður 
verið í hagnýtu rannsóknarverk-
efni með Landspítalanum sem 
snerist um að raða skurðaðgerðum 

á sem skilvirkastan hátt,“ segir 
Rögnvaldur. „Í tengslum við það 
verkefni var sprotafyrirtækið 
Heilsugreind stofnað, en það er í 
eigu nokkurra einstaklinga sem 
stóðu að verkefninu, HÍ og Land-
spítala. Starfsmenn HÍ og Heilsu-
greindar hafa unnið að þróun og 
rekstri Covid-19-líkansins.

Í mars 2020 var algjör óvissa 
ráðandi. Fólk vissi bara að eitthvað 
myndi skella á sem var eins og 
sleggja í Wuhan og setti Ítalíu á 
hliðina. Þá vildi starfsfólk Land-
spítala reyna að spá fyrir um við 
hverju mætti búast,“ segir Rögn-
valdur. „Það var mikill samstarfs-
vilji hjá öllum og það komu alls 
kyns aðilar að verkefninu og lögðu 
í púkkið.“

Nota gögn frá Landspítalanum
„Snemma í faraldrinum hóf Land-
spítalinn að fylgja eftir öllum 
sjúklingum sem smituðust og 
starfrækja sérstaka göngudeild til 
þess,“ segir Rögnvaldur. „Fyrsta 
hugmyndin gekk út á að spá fyrir 
um hversu margir myndu þurfa 
pláss á legudeildum og gjörgæslu 
miðað við núverandi stöðu á 
spítalanum og spár um fjölda 
nýrra smita. Til þess notum við 
upplýsingar um Covid-19 sjúklinga 
frá spítalanum sjálfum.

Það er mikilvægur munur á 
okkar spálíkani og því sem Thor 
Aspelund og samstarfsfólk hans 
hefur unnið. Þar er verið að spá 
fyrir um hve margir smitast af 
Covid-19,“ segir Rögnvaldur. „En 
vitaskuld hefur verið mikið sam-
starf milli þessara hópa, þeirra 
sem spá fyrir um smit og þeirra 
sem voru að reyna að sjá fyrir hvað 
myndi gerast innan spítalans.“

Byrjar einfalt  
og verður svo flóknara
„Framan af var unnið hratt. Við 
reyndum að finna líkan sem 
hentaði og byggðum á ákveðinni 

tegund af líkönum sem Tómas 
þekkti vel. Við byrjuðum á að hafa 
þetta mjög einfalt og reyndum svo 
að gera það flóknara eftir því sem 
þörf var á,“ segir Rögnvaldur. „Það 
leið bara vika þangað til við vorum 
komin með eitthvað sem var hægt 
að vinna með og svo fóru prófanir 
og lagfæringar fram næstu vikur 
og þetta hefur verið þróað lengra 
síðan.

Í upphafi fór mjög mikil vinna, 
bæði hjá okkur og Landspítal-
anum, í að koma gögnum áleiðis 
reglulega og ganga úr skugga um 
að þau væru rétt, svo það væri 
hægt að spá daglega. Það var líka 
mikilvægt að vernda þessi við-
kvæmu gögn,“ segir Rögnvaldur. 

„Svo þurfti bara að sitja yfir þessu 
og forrita.“

Ekki mjög nákvæm spá
„Líkanið nýtir sér sögulegar upp-
lýsingar um sjúklinga sem hafa 
verið inni á Landspítala eða verið 
í umsjón hans til að spá fyrir um 
hvað verður um nýja sjúklinga sem 
koma inn,“ segir Rögnvaldur. „Við 
keyrum hermanir allt að þúsund 
sinnum til að átta okkur á hversu 
margir sjúklingar verði lagðir inn 
eða lendi á gjörgæslu og svo fram-
vegis. Þannig fáum við meðaltal og 
einhver öryggismörk.

Ef við sjáum til dæmis eftir 1000 
hermanir að fjöldi sjúklinga á 
gjörgæslu fer aldrei yfir eitthvað 
X, þá getum við sagt að það séu 
yfirgnæfandi líkur á að fjöldinn 
fari ekki yfir X, sem gefur spítal-
anum einhverja hugmynd um 
hvað er það versta sem getur gerst,“ 
útskýrir Rögnvaldur.

„Það er samt óhætt að segja að 
spáin sé ekki mjög nákvæm. Bæði 
eru öryggismörkin breið og svo er 
líka mikil óvissa og erfitt að taka 
tillit til allra þátta og hegðunar 
fólks. Hún verður líka ónákvæmari 
eftir því sem er spáð lengra fram 
í tímann,“ segir Rögnvaldur. „Svo 
gerast svona hlutir sem er ekki 
hægt að spá fyrir um, eins og hóp-
smitið á Landakoti, sem skapar 
mikla sveiflu. En einn kostur við 
þessa spá, umfram spá sem byggir 
ekki á gögnum spítalans, er að 
það er hægt að miða við stöðuna 
á spítalanum hverju sinni og upp-
færa spána í samræmi við hana.

Umfram allt hefur spáin þann 
kost að gefa fólki sameiginlegan 
grundvöll og hugmynd um hvernig 
málin þróast. Þá er hægt að taka 
ákvörðun út frá einhverjum upp-
lýsingum í stað engra. Þegar allir 
eru að horfa á sömu sviðsmyndina 
mótar það líka umræðuna,“ segir 
Rögnvaldur. „Hún tryggir að allir 
séu á sömu blaðsíðu og nýtir þær 

upplýsingar sem við þó höfum.
Þetta hefur gagnast Landspítal-

anum við að sjá einhver möguleg 
efri mörk og hjálpað starfsfólkinu 
að ræða það sem er fram undan 
og hvernig á að bregðast við, en 
auðvitað er mesta þekkingin inni 
á spítalanum sjálfum,“ segir Rögn-
valdur. „Þetta er bara innlegg í 
umræðu þar sem þarf líka að taka 
tillit til ýmissa annarra upplýsinga 
og þetta skiptir mestu þegar óviss-
an er sem mest.“

Nýtist í öðrum farsóttum
„Síðasta sumar fór svo fram verk-
efni á vegum Nýsköpunarsjóðs 
námsmanna þar sem Valgerður, 
Signý og Margrét fínpússuðu líkan-
ið frá fyrstu bylgju. Þá var faraldur-
inn í lægð og við vorum að reyna 
að finna leiðir til að endurbæta 
líkanið og gera það aðgengilegra 
og notendavænna fyrir spítalann,“ 
segir Rögnvaldur. „Svo hafa þær 
líka gert breytingar á líkaninu til 
að taka tillit til bólusetninga og 
þróa það áfram til að það sé hægt 
að nota það í þessari fjórðu bylgju, 
þegar óvissan varð aftur ráðandi.

Núna er þetta spálíkan verkfæri 
sem er hægt að nota innan spítal-
ans. Starfsfólkið þar getur gefið 
sér forsendur um smit og valið sér 
söguleg gögn sem þau vilja nota,“ 
segir Rögnvaldur. „Þannig geta þau 
velt fyrir sér áhrifum mismunandi 
sviðsmynda ef það kemur faraldur.

Þetta er ekki bara hugsað sem 
verkfæri fyrir Covid-19, heldur líka 
aðrar farsóttir í framtíðinni,“ segir 
Rögnvaldur. „Þær eiga ýmislegt 
sameiginlegt og eru líka ólíkar, 
rétt eins og bylgjur Covid-19 núna. 
Í upphafi, á meðan litlar upplýs-
ingar liggja fyrir, er betra að nota 
sögulegar upplýsingar frá fyrri 
bylgjum og faröldrum, byrja þar og 
taka svo tillit til nýrra upplýsinga 
þegar þær berast. Þá þarf ekki 
að byrja alveg frá grunni í hvert 
skipti.“ ■

Spá fyrir um álagið vegna Covid-19
Á myndinni eru Rögnvaldur Jóhann Sæmundsson, prófessor í iðnaðarverkfræði, ásamt Margréti Völu Þórisdóttur, Valgerði Jónsdóttur og Signýju Kristínu Sigurjónsdóttur, en þær hafa borið hitann 
og þungann af vinnu við þróun og rekstur spálíkansins síðasta eina og hálfa árið. Á myndina vantar Tómas Philip Rúnarsson, prófessor í iðnaðarverkfræði. � FRÉTTABLAÐIÐ/ÓTTAR

Umfram allt hefur 
spáin þann kost að 

gefa fólki sameiginlegan 
grundvöll og hugmynd 
um hvernig málin þró-
ast. Þá er hægt að taka 
ákvörðun út frá ein-
hverjum upplýsingum í 
stað engra. Þegar allir 
eru að horfa á sömu 
sviðsmyndina mótar 
það líka umræðuna.

Rögnvaldur Jóhann Sæmundsson

Nýtt lyfjaform gegn malaríu fyrir 
börn, sem ekki þarf að gefa á 
sjúkrahúsum, bar sigur úr býtum 
í árlegri samkeppni um Vísinda- 
og nýsköpunarverðlaun Háskóla 
Íslands í júní. Að verkefninu 
standa Sveinbjörn Gizurarson, 
prófessor í lyfjafræði, Ellen K. G. 
Mhango, doktorsnemi í lyfjafræði, 
Bergþóra S. Snorradóttir, lektor 
í lyfjafræði, og Benjamín Ragnar 
Sveinbjörnsson, lektor í efnafræði. 
Verkefnið er unnið í samstarfi við 
Baxter Kachingwe við Háskólann í 
Malaví og Peter Ehizibue Olumese 
frá Alþjóðaheilbrigðismála-
stofnuninni (WHO).

Vildu lyf sem hentar aðstæðum
„Ég hef þróað lyf við alls kyns 
bráðatilfellum í fjöldamörg ár, 
meðal annars neyðarlyf sem er á 
markaði í Bandaríkjunum til að 
stöðva flog. Ég hafði verið að skoða 
hvar væri raunveruleg þörf og gerði 
ég mér þá grein fyrir því að börn 
yngri en 5 ára fá ekki viðeigandi 
meðferð við malaríu, vegna þess að 
það eru engin lyf í boði fyrir þau. 
Síðan fór ég til Afríku og sá hve 
þörfin var mikil,“ segir Sveinbjörn. 
„Þegar maður skoðar leiðbeining-
arnar frá Alþjóðaheilbrigðismála-
stofnuninni þá segja leiðbeining-
arnar að það skuli brjóta töflur 
niður, jafnvel niður í 1/8, og gefa 
börnum. En vandamálið er að ef 
þau eru með alvarlega malaríu eru 
þau ekki með mikla meðvitund og 
ef þau hafa meðvitund halda þau 
engu niðri.

Þegar ég ræddi við WHO, þá 
spurði ég hreint út hvort þeir væru 
ekki að grínast. Ég skildi ekki af 
hverju enginn væri að gera lyf 
fyrir þessi börn, en að meðaltali 
deyja tvö börn á fimm mínútna 
fresti vegna malaríu í Afríku 
sunnan Sahara,“ segir Svein-
björn. „Skýringin er sú að lyf fyrir 
þennan aldurshóp skilar engum 
ágóða. Fjölskyldurnar þarna eru 
kannski með 30 dollara á mánuði 
í meðallaun, ef þær hafa yfirleitt 
laun. Sambærileg lyf fyrir full-
orðna kosta í kringum 150 dollara 
í Bandaríkjunum. Þetta er kannski 
ekki alveg sambærilegt, en segir 
okkur hvað þörfin er gríðarleg.

Þetta varð hvatinn að því að við 
fórum að skoða hvort það væri 
hægt að finna eða búa til lyfjaform 
sem hentar þessum litlu börnum 
og framleiða það til dæmis í Malaví 
svo það sé hægt að selja þetta á 
verði sem fólk þarna ræður við, 
en þá þarf hver meðferð að kosta 
innan við dollara,“ segir Svein-
björn. „Við vildum líka að það væri 
einfalt í notkun, því í mörgum af 
þessum löndum er menntun af 
skornum skammti. Í Malaví er til 
dæmis 70% ólæsi.“

Erfitt verkefni sem tókst
„Við hófum því að þróa lyfjaform 
ætlað börnum gegn malaríu, sem 
myndi henta á svæðunum þar 
sem hún er mikið vandamál. Því 
fyrr sem hægt er að grípa inn í, því 
meiri líkur eru á að geta komið 
í veg fyrir að malaríusníkillinn 
valdi heilahimnubólgu. Ég hélt að 
þetta yrði auðvelt, en svo var ekki,“ 
segir Sveinbjörn. „Malarían er 
sníkill, sem hefur verið að mynda 
ónæmi gegn ýmsum lyfjum, ekk-
ert ósvipuð því sem fjölónæmar 
bakteríur hafa gert. Meðferðin 
byggist því ekki á einu lyfi, heldur 
þarf blöndu tveggja til að drepa 
sníkilinn.

Vandamálið var að geta haft 
bæði lyf í sama lyfjaformi. Maður 
vill að þetta komist hratt út í 
blóðið og virki vel svo sníkillinn 
sé drepinn eins fljótt og hægt 
er,“ útskýrir Sveinbjörn. „Það 
sem gerði þetta erfitt er að geta 
ekki gefið lyfið inn um munn-
inn, þar sem börnin er í f lestum 
tilfellum með lélega meðvitund 
eða kastandi upp. Einfaldasta 
lyfjaformið fyrir foreldra og heil-
brigðisstarfsfólk er að gefa lyfið í 
endaþarm. Ekki er hægt að nota 
stíla því hitinn í þessum löndum 
bræðir þá, þannig að við þurfum 
að nota eitthvað eins og enda-
þarmslausn. Markmiðið var að það 
þurfi bara að sprauta sáralitlum 
vökva, 1-2 millilítrum, í hvert veikt 
barn. Þrátt fyrir alls konar ljón í 
veginum tókst þetta og það var 
ástæðan fyrir því að við fengum 
þessa viðurkenningu frá HÍ.“

Stutt og aðgengileg meðferð
„Lyfin sem við notum eru valin 
af Alþjóðaheilbrigðismála-
stofnuninni. Við fylgjum alfarið 
þeirra leiðbeiningum um hvaða 
lyf þeir telja að virki best í þessum 
heimshluta og erum í góðum sam-
skiptum við stofnunina. Okkur 

tókst líka að nota hjálparefni sem 
eru unnin úr kókoshnetum og 
hugmyndin er að það væri von-
andi hægt að búa þau til í Malaví 
þegar fram líða stundir, sem rímar 
mjög vel við heimsmarkmið SÞ,“ 
segir Sveinbjörn. „Markmiðið er 
að framleiða þetta að öllu leyti í 
Afríku til að gera þetta nógu ódýrt 
fyrir afrískan markað. Þess vegna 
völdum við að nota frekar ódýr 
hjálparefni sem verður vonandi 
hægt að framleiða á staðnum.

Lyfin virka þannig að þau grípa 
inn í lífshringrás sníkilsins frá 
tveimur vinklum og ná að drepa 
bæði sníkilinn og hvíldarform 
hans. Um er að ræða þriggja daga 
meðferð. Hingað til hefur bara 
boðist að fá stungulyf sem inni-
heldur eingöngu annað þessara 
lyfja og það bara á sjúkrahúsum,“ 
segir Sveinbjörn. „Svo er ekki hægt 
að meðhöndla sníkilinn á hvíldar-
formi fyrr en eftir að barnið hefur 
náð meðvitund og getur farið að 
taka lyf inn um munninn. En þá 
þurfa foreldrar líka að geta komið 
barninu á sjúkrahús en þau eru 
ekki í hverjum bæ.“

Klínískar prófanir fram undan
„Við teljum okkur nú vera komin 
með lyfjaformið sem við ætlum 
að vinna með og erum að endur-
reikna skammtastærðir fyrir 
börnin, því í þessum heimshluta 
eru mörg börn vannærð eða með 
orma eða annað sem breytir 
líkamsstarfsemi þeirra. Við 
þurfum að ganga úr skugga um að 
skammtarnir séu örugglega pass-
legir fyrir þau,“ segir Sveinbjörn. 
„Stefnan er svo að hefja klínískar 
prófanir í Malaví í byrjun næsta 
árs.

Vonandi tekst okkur að hjálpa 
Malavíbúum og öðrum í þessum 
heimshluta að kljást við þennan 
sjúkdóm sjálf, án aðstoðar frá 
öðrum löndum. Þess vegna fékk 
ég hingað Malavíbúa sem er í 
doktorsnámi og við erum í miklu 
samstarfi við Háskólann í Malaví,“ 
segir Sveinbjörn. „Ég hef trú á því 
að besta leiðin til að ná árangri sé 
að gefa þeim þá þekkingu sem þau 
þurfa til að geta gert þetta sjálf. 
Ég vil líka að klínískar prófanir 
fari fram í Malaví svo reynslan 
verði eftir og hún geti nýst í önnur 
verkefni.“

Verðlaunin mikilvæg 
viðurkenning
Sveinbjörn segir að sigurinn í sam-
keppninni um Vísinda- og nýsköp-
unarverðlaun Háskóla Íslands 
hafi verið mikil viðurkenning á að 
verkefnið skipti virkilega máli.

„Sérstaklega þar sem við erum 
að gera eitthvað fyrir fátækari ríki. 
Ég er mjög þakklátur fyrir að hafa 
fengið viðurkenningu og vonandi 
hvetur þetta f leiri til að aðstoða 
þennan heimshluta. Ekki veitir 
af,“ segir hann. „Verðlaunaféð mun 
líka koma í góðar þarfir til að fjár-
magna ferðalögin til Malaví, en 
ég fer út í október til að undirbúa 
klínískar rannsóknir og svo von-
andi aftur eftir áramót.“ n

Bjuggu til lyfjaform gegn malaríu fyrir börn

Sveinbjörn 
Gizurarson, 
prófessor í lyfja­
fræði, og Ellen 
K. G. Mhango, 
doktorsnemi 
í lyfjafræði. 
� FRÉTTABLAÐIÐ/
� HEIÐA

HÍ styður við nýsköpun

Háskóli Íslands er einn af lykil­
þátttakendum í nýsköpunar­
umhverfinu hér á landi og 
er óhætt að segja að starfs­
menn og nemendur skólans 
á öllum fræðasviðum skólans 
séu virkir í nýsköpun. Háskóli 
Íslands hefur frá árinu 1988 
verðlaunað framúrskarandi 
nýsköpunarverkefni sem 
unnin eru innan skólans en 
með þessu leggur hann sitt af 
mörkum til fjölbreyttara at­
vinnulífs á Íslandi og til lausnar 
margháttuðum áskorunum á 
alþjóðavettvangi.

Hópur vísindamanna frá 
Háskóla Íslands og Háskól-
anum í Malaví hafa þróað 
nýja leið til að gefa börnum 
malaríulyf. Stefnt er að því 
að þetta nýja lyfjaform verði 
ódýrara, aðgengilegra og 
einfaldara í notkun en sú 
meðferð sem nú er í boði.

Ég skildi ekki af 
hverju enginn væri 

að gera lyf fyrir þessi 
börn, en að meðaltali 
deyja tvö börn á fimm 
mínútna fresti vegna 
malaríu í Afríku sunnan 
Sahara. 
Sveinbjörn Gizurarson

Kine-tæknin 
hraðar bata og er 

tímamótauppgötvun í 
heilbrigðismálum. Við 
þurfum að auka gæði í 
sjúkraþjálfun og Kine-
tæknin er ein leið til að 
bæta færni þeirra sem 
hafa stoðkerfisvanda-
mál.

Gauti Grétarsson

Kiso er íslenskt nýsköpunar-
fyrirtæki sem þróað hefur 
þráðlaust sEMG og fleiri 
tæknilausnir til notkunar 
í endurhæfingu og íþrótta-
þjálfun undir merkinu Kine. 
Meðal viðskiptavina eru 
NASA, knattspyrnurisinn 
Chelsea og Össur.

„Þráðlausi sEMG-búnaðurinn 
hefur reynst dýrmætt tæki til að 
greina og meðhöndla vandamál 
tengd vöðvavirkni stoðkerfisins 
og með KineLive fá sjúkraþjálfarar 
tæki sem gerir þeim kleift að auka 
árangur sinn og hjálpa skjól-
stæðingum sínum að fá hraðari 
og langvarandi árangur. Starf 
sjúkraþjálfara snýst að langmestu 
leyti um að skilja og laga hreyfi-
getu skjólstæðinga sinna. Til þess 
eiga þeir ýmis tæki og tól, svo sem 
heita og kalda bakstra, nudd, laser 
og örbylgju, en skort hefur tækni 
sem metur árangurinn. Þar kemur 
KineLive til sögunnar,“ upp-
lýsir Baldur Þorgilsson, forstjóri 
KisoInc.

Kemur jafnvægi á ójafnvægi
KineLive hefur tvíþætta virkni. 
Annars vegar geta sjúkraþjálfarar 
greint vöðvaójafnvægi hjá skjól-
stæðingum sínum og hins vegar 
nýtist KineLive til að þjálfa og 
finna réttar æfingar til að komast 
úr ójafnvæginu.

„Kine-tæknin virkar þannig að 
ég set skynjara á vöðva skjólstæð-
inga minna og fylgist með hvaða 
vöðvar starfa á hverjum tíma. Með 
því get ég og skjólstæðingurinn 
áttað sig á því hvort vöðvi sem á 

að vera virkur taki raunverulega 
þátt í hreyfingunni. Út frá því get 
ég þróað aðferðir til að vöðvarnir 
nái betri virkni og viðkomandi 
getur séð á tölvuskjá hvað hann 
er að gera rangt og lært betur inn 
á hvaða vöðva hann á virkja með 
ákveðnum hreyfingum,“ útskýrir 
Gauti Grétarsson, sjúkraþjálfari 
hjá Sjúkraþjálfun Reykjavíkur.

Gauti hefur notað Kine-tæknina 
frá árinu 2006 og segir árangurinn 
frábæran fyrir skjólstæðinga sína 
enda sé í sumum tilfellum hægt að 
finna lausnina mun hraðar.

„Kine-tæknin hraðar bata því 
ef fólk veit ekki hvar veikleikar 
þess liggja er þrautin þyngri að 
ná framförum. Kine sýnir svart 

á hvítu hvað er eðlilegt og hvað 
er óeðlilegt. Sem dæmi má nefna 
að þeir sem eru slæmir í baki eru 
yfirleitt með lélega rassvöðva en 
með hjálp tækninnar get ég kennt 
viðkomandi að nota rassvöðvana 
rétt í hreyfingu í stað bakvöðva til 
að halda sér uppi.“

Gauti, sem starfar mikið með 
íþróttafólki, segir Kine koma í veg 
fyrir gnótt íþróttameiðsla.

„Hjá íþróttafólki mæli ég 
gjarnan styrkleikamun á rass-
vöðvum vinstra og hægra megin 
allt frá einum upp í sex. Ef rass-
vöðvarnir eru ekki með í leiknum 
skapast mikið ójafnvægi sem gefur 
vísbendingu um að viðkomandi 
sé ekki að gera æfingarnar rétt. 

Bylting sem hraðar bata í stoðkerfi
Gauti Grétars-
son, sjúkra-
þjálfari hjá 
Sjúkraþjálfun 
Reykjavíkur, 
við skjá sem 
sýnir meðal 
annars hvaða 
vöðvar eru virkir 
í æfingum með 
Kine-tækni. 
� FRÉTTABLAÐIÐ/
ÓTTAR GEIRSSON

Sú villa þróast svo áfram til hins 
verra ef ekkert er að gert. Það 
sama á við um eldra fólk; oftar en 
ekki sést kerfismunur á vöðvum 
þess og önnur hlið líkamans er 
ekki eins virk og hin. Þetta ágerist 
með árunum því við erum ýmist 
rétthent eða örvhent og hlýðum 
annarri hlið líkamans án þess að 
vita það,“ greinir Gauti frá.

Mikilvæg tækni til hraðari bata
Kine-tæknin er tímamótauppgötv-
un þegar kemur að endurhæfingu, 
en til þess að hún fái brautargengi 
þarf hún að vera niðurgreidd af 
Sjúkratryggingum.

„Það er alltaf verið að tala um 
nýsköpun í heilbrigðismálum og 

þetta tæki er raunveruleg bylting. 
Ég hreinlega gæti ekki starfað án 
þess að hafa upplýsingarnar sem 
ég hef í gegnum Kine og ég nota 
það í allri kennslu og fyrirlestrum,“ 
segir Gauti, sem hélt fyrirlestur 
um Kine-tæknina fyrir Breska 
Ólympíusambandið árið 2012, 
þegar það innleiddi tæknina.

„Allir vita að Bretar náðu sínum 
besta árangri á Ólympíuleikunum 
2012 og að þeir notuðu meðal 
annars þessa tækni til að mæla 
sitt íþróttafólk. Þá hefur Kine-
Live verið beitt í endurhæfingu á 
leikmönnum í Meistaradeildinni 
og þýsku Bundesligunni með 
frábærum árangri. Þrátt fyrir það 
hafa heilbrigðisyfirvöld hér ekki 
séð mikilvægi þessarar tækni fyrir 
sína skjólstæðinga. Við þurfum að 
auka gæði í sjúkraþjálfun og Kine-
tæknin er ein leið til þess að bæta 
færni þeirra sem hafa stoðkerfis-
vandamál,“ segir Gauti. n

Sjá nánar á kisoinc.com

Hugbúnaðarlausn On to 
Something opnar fyrir 
nýtingu afgangsefna innan 
hringrásarhagkerfisins.

starri@frettabladid.is

Nýsköpunarfyrirtækið On to 
Something (OTS) er alþjóðlegur 
rafrænn viðskiptavettvangur 
fyrir fagaðila þar sem afgangsefni 
ganga kaupum og sölum. Um er að 
ræða hugbúnaðarlausn sem opnar 
á og mótar skapandi farvegi fyrir 
hreina strauma afgangsefna með 
verðmætasköpun og sjálf bærni 
að leiðarljósi, segja stofnendur 
þess, María Kristín Jónsdóttir og 
Sara Jónsdóttir. „Inn á OTS skrá 
fyrirtæki, stofnanir og sveitar-
félög afgangsefni sín og opna 
fyrir mögulega nýtingu þeirra og 
veita hvert öðru og frumkvöðlum, 
skapandi greinum, vísinda- og 
háskólasamfélaginu aðgang að 
hráefnum og upplýsingum sem 
hingað til hefur verið erfitt að 
nálgast,“ segir María Kristín. Þar 
myndast því mikilvægur gagna-
grunnur sem getur nýst með 
afar fjölbreyttum hætti auk þess 
að kortleggja og veita yfirsýn í 
úrgangsmálum bætir Sara við. 
„Við ætlum okkur að færa þennan 
markað upp á yfirborðið, gera 
hann aðgengilegan og ekki síður 
aðlaðandi. OTS mun jafnframt 
miðla árangurssögum og verk-
efnum sem unnin eru innan 
hringrásarhagkerfisins öðrum til 
innblásturs og hvatningar.“

Reynsla úr skapandi geiranum
María Kristín og Sara kynntust 
þegar þær unnu báðar í Miðstöð 
hönnunar og arkitektúrs. María 
Kristín var þá ritstjóri og listrænn 
stjórnandi HA, fagtímarits um 
hönnun og arkitektúr, og Sara 
stjórnandi HönnunarMars og verk-

efnastjóri Hönnunarverðlauna 
Íslands. „Við höfum báðar mikla 
reynslu af fjölbreyttum störfum 
innan skapandi geirans þar sem 
nýsköpun er einn helsti drif-
krafturinn. Við höfum hrint af stað 
mýmörgum nýjum verkefnum og 
komið snemma að öðrum og keyrt 
þau áfram.“

Báðar hafa þær hannað hluti, 
rými og konsept, stofnað fyrir-
tæki, komið að uppbyggingu nýrra 
vörumerkja, komið ólíkum 
hátíðum og sýningum á koppinn 
og þróað aðrar. „Það má því segja 
að við höfum sannarlega komið 
nálægt nýsköpun áður þótt far-
vegurinn hafi verið annar en nú.“

Fengu áskorun
Hugmyndin að On to Something 

kviknaði eftir að skorað hafði verið 
á þær að þróa hugmynd og sækja 
um í Hringiðu, viðskiptahraðli 
sem snýr að hringrásarhagkerfinu. 
„Saman fórum við því að spá og 
spekúlera, hittum fullt af fólki og 
tókum púlsinn á ýmsum vinklum 
sem okkur þóttu áhugaverðir. Við 
höfum báðar í kjarnanum okkar 
þörf fyrir að vinna að málefnum 
og verkefnum sem skipta máli og 
hafa jákvæð og umbreytandi áhrif 
í stóra samhenginu. Hér var tæki-
færi til að skoða hæfileika okkar og 
reynslu og sjá hvernig þeir nýttust í 
öðru og stærra samhengi.“

Hugmyndin þroskaðist hratt
Þær voru sammála um að þróa 
hugmynd sem kveikti eldmóð 
í þeim báðum og innihéldi þau 

element sem hafa gefið þeim 
drifkraft í fyrri verkefnum, svo 
sem skapandi hugsun, hönnun og 
framsetning, umhverfisvernd, að 
tengja saman ólíka hópa og miðla 
framúrskarandi verkefnum. „Við 
vorum stöðugt að stilla af áttavit-
ann og rétta okkur af í þróuninni. 
Hugmyndin varð að dansa við 
okkar element og hafa möguleika 
á að verða raunverulega til gagns. 
Útkoman var frumhugmynd að On 
to Something sem tók svo nokkra 
kollhnísa í samtölum við mentora 
og aðra stuðningsaðila innan hrað-
alsins og utan. Það var eflandi ferli 
sem við hefðum ekki viljað missa 
af enda þroskaðist hugmyndin 
hratt og við stofnuðum fyrir-
tækið innan mánaðar frá lokadegi 
Hringiðu.“

Mikil gróska í nýsköpun
Þótt þær komi báðar úr hönn-
unargeiranum og séu í raun að 
stíga inn í nýtt umhverfi með 
fyrirtæki sínu, segja þær þó að 
margt sé svipað og snertif letirnir 
séu margir. „Það mætti segja að 
hönnun og nýsköpun gangi í raun 
út á það sama, að skynja þarfir, 
hugsa í lausnum og skapa eitthvað 
nýtt eða bæta það sem fyrir er 
en það tekur vissulega alltaf smá 
tíma að átta sig á því hvernig hlut-
irnir virka í nýju samhengi. Það er 
mikil gróska í nýsköpun á Íslandi 
og víða er verið að þróa góðar 
hugmyndir og mikilvæg verkefni. 
Það eru margir og mismunandi 
hraðlar í boði sem styðja við 
fyrstu skrefin í slíkum verkefnum 
og er það vel. Það er óhætt að segja 
að hingað til hefur þetta verið 
virkilega áhugavert og gefandi 
ferli fyrir okkur þar sem fólk er 
almennt mjög hvetjandi og tilbúið 
að gefa af tíma sínum, reynslu og 
þekkingu. Fyrir það erum við afar 
þakklátar.“ ■

Hugmyndin varð að kveikja eldmóð

Sara Jónsdóttir (t.v.) og María Kristín Jónsdóttir eru stofnendur nýsköpunarfyrirtækisins On to Something. 
� FRÉTTABLAÐIÐ/ÓTTAR

Það mætti segja að 
hönnun og 

nýsköpun gangi í raun út 
á það sama, að skynja 
þarfir, hugsa í lausnum 
og skapa eitthvað nýtt 
eða bæta það sem fyrir er 
en það tekur vissulega 
alltaf smá tíma að átta sig 
á því hvernig hlutirnir 
virka í nýju samhengi.
Sara Jónsdóttir og  
María Kristín Jónsdóttir

Skilningur fer 
vaxandi á því að 

það er aðeins í sjálfs-
blekkingarveröld mann-
skepnunnar sem í boði 
er að henda hlutum. 

Sigurður Ingólfsson

ÝMIR technologies og Sorpa 
bs. eru að hefja samstarf um 
rannsóknir á endurvinnslu-
möguleikum lífrænna 
úrgangsstrauma í Álfsnesi 
þar sem settur verður upp 
„bleyjubani“.

ÝMIR technologies og SORPA hafa 
um langt skeið átt samstarf um 
að þróa sjálfbærar ráðstöfunar-
leiðir fyrir lífrænan úrgang og er 
skemmst að minnast samkomu-
lags aðilanna um að nýta tækni 
ÝMIS til að vinna lífdísil úr allt að 
10 þúsund tonnum af sláturúr-
gangi árlega, sem undirritað var í 
júní síðastliðnum.

„Nú er komið að því að hleypa 
af stokkunum næsta samstarfs-
verkefni ÝMIS og SORPU,“ segir 
Sigurður Ingólfsson, forstjóri 
ÝMIS.

Undirbúningur þess hófst þegar 
árið 2018 innan Tækniþróunar-
sjóðsverkefnisins „Frá urðun til 
auðlindar“, sem ÝMIR vann í 
samstarfi við SORPU og Háskóla 
Íslands. Laut verkefnið meðal ann-
ars að forvinnslu á margvíslegum 
lífrænum úrgangi með svokallaðri 
gufusprengiaðferð (e. Pre-treat-
ment by Steam Explosion, PSE).

„Sumar tegundir lífræns úrgangs 
eru svo tormeltar og lítt aðgengi-
legar fyrir þær örverur sem geta 
breytt honum í verðmætar afurðir 
með náttúrulegum hætti, að ferlið 
tekur óralangan tíma, jafnvel mörg 
ár. Hugmyndin að PSE-einingunni 
var að þróa tæknibúnað til að 
stytta þennan tíma verulega. Með 
því að brjóta úrganginn niður 
og dauðhreinsa hann í leiðinni, 
svo óheppilegar örverur séu ekki 
að trufla niðurbrotsferlið, mætti 
hugsanlega skapa verðmæti úr 
vandmeðförnum úrgangi sem 
engin haldbær lífræn úrræði eru til 
fyrir í dag,“ útskýrir Sigurður.

„Þannig gætu náttúruleg 
endurvinnsluúrræði fyrir lífrænan 
úrgang orðið efnahagslega sam-
keppnishæf við skaðlegar ráð-
stöfunarleiðir á borð við urðun og 
brennslu. Skilningur fer vaxandi á 
því að það er aðeins í sjálfsblekk-
ingarveröld mannskepnunnar 
sem í boði er að henda hlutum. Í 
náttúrunni verður allt sem lifir 
matur, áburður, eldsneyti og 
efniviður í nýtt líf þegar það deyr. 
Þessu verðum við að ná valdi á, 
því samanborið við slík ferli fela 
urðun og brennsla í sér óásættan-
lega sóun.“

Hann tekur sem dæmi þann 
umfangsmikla lífræna úrgangs-
flokk sem einnota, rakadrægar 
hreinlætisvörur eru (öðru nafni 
notaðar pappírsbleyjur) en til 
SORPU berast um 9.000 tonn af 
þeim á ári hverju.

„Bleyjurnar innihalda mikið 
plast, en einnig sellulósa, sem 
er lífrænt efni og er spennandi 
hráefni til dæmis í iðnaðaralkóhól, 
metaneldsneyti eða metanól, að 
því tilskildu að það takist 
að brjóta sellulósann 
niður í smærri kolvetni, 
til dæmis sterkjur 

Sjálfsblekking að henda í ruslið
Sigurður við 
Bleyjubanann á 
verkstæði Ýmis. 
� FRÉTTABLAÐIÐ/
� ÓTTAR GEIRSSON

Frumgerð bleyjubana ÝMIS á lokastigi. � MYNDIR/AÐSENDAR

eða sykrur. Auk þess verkefnis að 
brjóta niður sellulósann þarf að 
takast á við það að bleyjurnar eru 
óhjákvæmilega sýktar af örverum 
sem alltaf hljóta að trufla náttúru-
lega umbreytingu hans í verð-
mæti,“ segir Sigurður.

„PSE-eining okkar vinnur í aðal-
atriðum þannig að heit gufa er 

látin þrengja sér djúpt inn í 
efnið um ákveðinn tíma við 

gríðarlegan þrýsting, 
sem síðan er skyndilega 

aflétt. Við það velur 
vatnsgufan stystu leið 

út úr efninu og rífur 
það í sundur í 

smáagnir í leið-
inni. Þannig er 

þessum búnaði ætlað að 
vinna á tormeltustu þáttum 
lífræna úrgangsins og brjóta 
hann niður í einfaldari sam-

eindir, sem eru aðgengilegri fyrir 
örverur endurvinnsluferlisins. 
Loks hefur þessi harkalega með-
ferð í för með sér dauðhreinsun 
úrgangsins, svo nýjum og gagn-
legum örverum reynist auðvelt að 
nema þar land og hefja endurnýj-
unarferlið. Að lokum er spennandi 
að sjá hvaða áhrif forvinnslan 
hefur á aðskotaefni í lífræna 
úrganginum, einkum plast. Víst 
er að PSE-tilraunaverkefnið mun 
stórauka þekkingu okkar á þeim 
tækifærum sem í boði eru í nátt-
úrulegri endurvinnslu vandmeð-
farinna tegunda lífræns úrgangs.“

Bleyjubaninn gæti  
markað þáttaskil
„Það er spennandi áfangi að 
setja nú loks upp frumgerðina 
á athafnasvæði SORPU í Álfs-
nesi og hefja skipulegar tilraunir 
með valdar úrgangstegundir. Þá 
kemur óhjákvæmilega í ljós hvort 
búnaðurinn getur staðið undir 
þeim miklu væntingum sem 
gerðar eru til hans og kristallast í 
gælunafninu „Bleyjubaninn“ sem 
starfsmenn völdu þessu tæki strax 
í upphafi þróunarferlisins,“ segir 
Sigurður kankvís á svip.

Hann bætir við að ef spár bjart-

sýnustu manna gangi eftir, gæti 
þessi búnaður markað þáttaskil 
á heimsvísu í meðferð ákveðinna 
strauma lífræns úrgangs, sem 
hingað til hefur skort úrræði til að 
meðhöndla með lífrænum hætti og 
endurvinna.

„Endurvinnslustöðvar fyrir líf-
rænan úrgang, svokallaðar MBT 
stöðvar (e. Mechanical Biological 
Treatment), er að finna víða um 
heim og þær verða sífellt f leiri 
eftir því sem vitund manna vex 
um þá staðreynd að urðun líf-
ræns úrgangs og brennsla hans 
með stórkostlegu orkutapi eru 
óásættanlegar ráðstöfunarleiðir,“ 
segir hann.

Sigurður segir „Bleyjubanann“ 
rökrétt og spennandi skref í 
vöruþróun hjá ÝMI technologies. 
Fyrirtækið var upphaflega stofnað 
árið 2008 til að framleiða sjálf-
bært lífeldsneyti úr innlendu 
hráefni. Snemma var ráðist í 
verkefnið „Íslenskur lífdísill“ með 
stuðningi Tækniþróunarsjóðs. 
„Innan þess verkefnis tókst að 
framleiða hágæða lífdísileldsneyti 
úr nokkrum tegundum af inn-
lendu hráefni. „Við tók margra ára 
þróun tæknibúnaðar og aðferða 
til framleiðslu hágæða eldsneytis 
úr úrgangshráefni, meðal annars 
innan Tækniþróunarsjóðsverkefn-
anna „Lífrænn úrgangur til orku-
skipta“ og „Frá urðun til auðlindar“, 
sem bæði voru unnin af ÝMI í sam-
starfi við Sorpu og Háskóla Íslands 
á árunum 2013 til 2020. Verkefnin 
skiluðu auk Bleyjubanans þremur 
öðrum einkaleyfum, sem eru langt 
komin í alþjóðlegu ferli, og lúta þau 
öll að því með einum eða öðrum 
hætti að skapa verðmæti úr líf-
rænum úrgangi.“ n

Raka-
drægar 

hreinlætisvörur 
vekja spurningar 

í tengslum við 
lífræna endur-

vinnslu.

Oddur Ingólfsson  hjá Ými kynnir frumgerðina fyrir starfsfólki Sorpu. 

Responsible Foods er íslenskt 
nýsköpunarfyrirtæki, stofn-
að árið 2019 af doktor Holly 
T. Kristinsson matvæla- og 
næringarfræðingi. Fyrir-
tækið þróar og framleiðir 
einstakt heilsunasl, Næra™, 
úr íslenskum hráefnum með 
nýrri framleiðslutækni, sér í 
lagi mjólkurvörum og sjávar-
fangi.

Holly er með langa reynslu úr mat-
væla- og innihaldsefnaiðnaðinum í 
Bandaríkjunum og rekur fyrirtæk-
ið með eiginmanni sínum, doktor 
Herði G. Kristinssyni, sem var áður 
rannsókna- og nýsköpunarstjóri 
Matís. Þau eru bæði með doktors-
gráður í matvælafræði og áratuga 
reynslu á rannsóknum og þróun 
matvæla og innihaldsefna.

„Ég ólst upp í Alaska við mjög 
holla fæðu, sambærilega þeirri 
sem Íslendingar þekkja,“ segir 
Holly, sem kolféll fyrir íslenskum 
hráefnum og matvælum þegar hún 
flutti til Íslands.

„Ég sá strax mikil tækifæri í að 
koma þeim á framfæri á erlendum 
mörkuðum en á alveg nýju formi 
sem uppfyllir þarfir neytenda 
nútímans,“ útskýrir Holly um tilurð 
fyrirtækisins Responsible Foods.

„Hugmyndin var að sameina 
einstaka vinnslutækni, íslenskt 
hugvit og íslensk hráefni til að 
þróa og framleiða hollar og lítið 
unnar hágæða naslvörur fyrir bæði 
erlendan og innlendan markað. 
Fyrirtækið er með einkarétt á 
einstakri vinnslutækni sem gerir 
mögulegt að þurrka mismunandi 
hráefni mjög hratt við lágt hitastig, 
þannig að bragðgæði og næringar-
innihald þeirra haldist. Tæknin 
hefur einnig þann eiginleika að 
naslvörurnar fá skemmtilega 
stökka áferð sem neytendur eru 
mjög hrifnir af,“ greinir Holly frá.

Poppað nasl úr skyri
Responsible Foods setti sínar 

fyrstu vörur á markað í fyrravetur 
og þeim var strax tekið fagnandi 
af neytendum. Vörurnar fást í 
f lestum stórverslunum landsins og 
einnig smærri verslunum.

„Við hófum útflutning á þessu 
ári og höfum meðal annars flutt út 
vörur til Asíu og Bandaríkjanna og 
stefnum á Evrópumarkað í haust,“ 
upplýsir Hörður.

Í vinnslu fyrirtækisins að 
Grandagarði í Reykjavík er fram-

leitt stökkt og próteinríkt nasl úr 
mismunandi tegundum íslenskra 
osta auk þess sem fyrirtækið fram-
leiðir algjöra nýjung á heimsvísu, 
en það er poppað nasl unnið úr 
fersku, íslensku skyri.

„Skyrneysla hefur vaxið hratt 
ytra á síðustu árum en hingað til 
hefur ekki fengist nasl framleitt 
úr skyri. Varan, sem er með langt 
geymsluþol, á eftir að höfða til 
breiðs hóp neytenda, en markaður 

hollra naslvara vex hratt þessa 
dagana,“ segir Hörður, en þess má 
geta að fyrirtækið hefur fengið 
styrki frá Matvælasjóði og Tækni-
þróunarsjóði til að þróa skyrnaslið 
áfram fyrir erlenda markaði.

Framúrskarandi viðtökur
Nýlega náði Responsible Foods 
þeim stóra áfanga, aðeins sex 
mánuðum eftir að vörurnar komu 
á markað, að verða sigurvegari í 

World Dairy Innovation Awards 
fyrir bestu próteinvöruna úr 
mjólk. Sigurvegarinn var Næra™ 
prótein-ostanaslið sem unnið er 
úr íslenskum próteinríkum osti. 
Einnig lenti fyrirtækið í öðru sæti 
fyrir besta naslið úr mjólk fyrir 
Næra™ skyrnaslið sitt og lenti í 
úrslitum sem besta nýja vöru-
merkið eða fyrirtækið. Fyrirtækið 
keppti við mörg stór og öflug 
alþjóðleg fyrirtæki og er þetta 
því mikil viðurkenning fyrir lítið 
nýsköpunarfyrirtæki og íslenskan 
matvælaiðnað.

Þessa dagana er Responsible 
Foods að setja upp sína seinni 
vinnslu í samstarfi við Loðnu-
vinnsluna á Fáskrúðsfirði. Þar 
verða þróaðar og framleiddar 
naslvörur úr mismunandi íslensku 
sjávarfangi.

„Naslið verður alveg ný tegund 
af bragðgóðu, stökku fiskinasli 
sem verður laust við sterku fisk-
lyktina sem einkennir hefðbund-
inn harðfisk. Responsible Foods  
hefur unnið mikla þróunarvinnu 
tengt naslinu, sem meðal annars 
hefur verið stutt af Tækniþróunar-
sjóði,“ upplýsir Hörður.

Naslið hefur fengið framúrskar-
andi viðtökur í neytendaprófum, 
bæði hérlendis og erlendis. Varan 
á mikla möguleika á erlendum 
mörkuðum þar sem ekkert sam-
bærilegt nasl er til staðar úr sjávar-
fangi.

„Hin mikla fiskilykt og bragð 
sem einkennir harðfisk höfðar 
ekki til allra, en þessi nýja vara 
hefur meðal annars fengið hæstu 
einkunn hjá neytendum sem 
jafnvel borða ekki venjulega fisk, 
hvað þá harðfisk. Næstu misseri 
stefnum við á mikla aukningu 
útflutnings á okkar vörum, með 
áherslu á markaði þar sem eftir-
spurn eftir hollum naslvörum er 
mikil,“ segir Holly. ■

Sjá nánar á naerasnacks.is

Einstakt heilsunasl úr íslensku skyri og sjávarfangi

Responsible 
Foods vann 
nýlega fyrstu og 
önnur verðlaun 
World Dairy Inn-
ovation Awards 
fyrir Næra™ pró-
tein ostanaslið 
og skyrnaslið, 
aðeins sex mán-
uðum eftir að 
vörurnar komu á 
markað.
� MYND/ ÁRNI 
HRÓLFSSON

Næra™ skyr-
nasl er hollt og 
gott heilsunasl 
sem þegar 
hefur verið 
tekið fagnandi 
á Íslandi og í 
Bandaríkjunum. 

MYND/ CAT 
GUNDRY-BECK

Naslið verður ný 
tegund af stökku og 

bragðgóðu fiskinasli sem 
er laust við sterku fisk-
lyktina sem einkennir 
hefðbundinn harðfisk.

Dr. Holly T. Kristinsson

8 kynningarblað 27. ágúst 2021 FÖSTUDAGURNÝSKÖPUN Á ÍSLANDI

Advania býður fyrirtækjum 
upp á mannauðslausnina 
Samtal sem hefur ein-
faldleika og tímasparnað 
umfram aðrar lausnir.

Mannauðslausninni Samtal er 
ætlað að uppfylla þörf starfsfólks og 
stjórnenda fyrir regluleg samtöl sín 
á milli út frá hugmyndafræði um 
mannauðsstjórnun eftir þörfum, 
að sögn þeirra Guðríðar Hjördísar 
Baldursdóttur, vörustjóra mann-
auðslausna Advania, og Sigrúnar 
Óskar Jakobsdóttur, mannauðs-
stjóra Advania. „Samtal er lausn 
fyrir alls konar samtöl á milli starfs-
fólks og stjórnenda, hvort sem það 
er starfsmannasamtal, samtal um 
laun, starfsþróun eða stutt snerpu-
samtal,“ segir Guðríður og bætir 
við: „Þörfin fyrir mannauðslausn 
eins og Samtal kom fram í vinnu-
stofum með stjórnendum og mann-
auðsfólki sem talaði um að stjórn-
endur vildu vera sjálfstæðir í sinni 
mannauðsstjórnun og á sama tíma 
óskaði mannauðsfólk eftir að geta 
sett fram fagleg sniðmát og haft þau 
aðgengileg fyrir stjórnendur.“

Með sjálfstæði er átt við að 
stjórnendur geti framkvæmt sam-
tal hvenær sem þeir vilja eða þörf 
er á en að sama skapi séu samtölin 
byggð á faglegum grunni „Samtal 
er þróað í samvinnu við fyrir-
tæki til að fá fram þarfir notenda. 
Lausnin er í stöðugri þróun með 
samtölum við notendur um það 
hvernig má gera hana einfalda en 
árangursríka.“

Hentar allri starfsemi
Þær segja að við þróun Samtals 
hafi verið haft að leiðarljósi að 
lausnin myndi henta fyrir hvaða 
starfsemi sem er, enda kallar 
fámennur starfsmannahópur líka 
á faglegt samtal milli starfsfólks 
og stjórnenda. „Fyrir fjölmennari 
starfsemi er ekki síður þörf fyrir 
að fylgja eftir framkvæmd samtala 
með góðri yfirsýn. Breytt vinnu-
fyrirkomulag eins og fjarvinna 
hefur aukið þörfina fyrir tíðari 
samtöl um líðan, hæfni og frammi-
stöðu.“

Einstaklega einfalt viðmót
Lausnin er aðgengileg á vef fyrir 
starfsfólk, stjórnendur og mann-
auðsfólk. „Viðmótið er einstaklega 

einfalt. Starfsfólk og stjórnendur 
eru fljót að tileinka sér að nýta 
lausnina í að undirbúa sig fyrir 
samtöl,“ segir Guðríður.

Þörfin fyrir stafrænar mannauðs-
lausnir jókst til muna þegar ný 
persónuverndarlöggjöf tók gildi 
því samtöl eru trúnaðarmál á milli 
starfsfólks og stjórnenda, bætir 
Sigrún við. „Því er æskilegt að halda 
utan um þau gögn á stafrænan og 
öruggan hátt. Einfaldari fram-
kvæmd með samtölum í vefvið-
móti skapar meira rými fyrir sjálft 
samtalið og minni tíma í umsýslu 
og skjölun. Það léttir á öllum sem 
tengjast vinnunni í kringum samtöl 
að framkvæmdin sé einföld, því þá 
er engin fyrirstaða að taka samtöl 
eins ört og hentar.“

Hægt að taka lausnina í notkun 
án undirbúnings
Lausninni fylgja sniðmát fyrir 
samtöl þannig að það er hægt að 
byrja að nota hana strax, segja þær. 
„Það er mjög einfalt að gera eins 
mörg sniðmát fyrir samtöl eins og 
hentar starfseminni, hvort sem 
þau eru byggð á þeim sniðmátum 
sem fylgja eða eru búin til frá 
grunni,“ segir Sigrún.

Með tímanum er hægt að bæta 
við sniðmátum fyrir stjórnendur 
eins og þörf er á, bætir Guðríður 
við. „Þannig er hægt að veita þeim 
aðgang að fleiri sniðmátum fyrir 
samtöl á borð við fastráðningar-
samtal, viðverusamtal eða starfs-
lokasamtal. Til að tryggja að hver 
stjórnandi hafi aðgang að sam-
tölum fyrir sitt starfsfólk þá er 
hægt að samþætta lausnina við 
mannauðslausnir eins og H3 eða 
lesa inn skrá með starfsfólki.“

Rafræn samtöl aukast
Samtal styður við árangur og 
ánægju starfsfólks því það auð-
veldar umgjörð samtala með snið-
mátum sem mannauðsfólk hefur 
gert aðgengileg þegar stjórnandinn 
vill taka samtal með sínu fólki. 
Þannig býr Samtal til tækifæri 
fyrir örari samtöl og skapar aukið 
virði fyrir stjórnendur með því að 
framleiðni eykst og starfsfólk upp-
sker meiri áherslu á starfsþróun. 
„Mannauðsfólk hefur yfirsýn 
yfir fjölda og stöðu samtala eftir 
hópum og stjórnendum og getur 
þannig bætt framkvæmd þeirra. 

Að sama skapi getur mannauðsfólk 
nýtt lausnina til að gefa aðgang að 
faglegum sniðmátum fyrir sam-
töl,“ segir Sigrún.

Þar sem fjarvinna er að aukast 
bendir Guðríður á að meiri 
þörf sé fyrir að geta átt stafræn 
samtöl milli stjórnenda og starfs-
fólks. Hægt er að velja samtal og 
undirbúa það í vefviðmóti, taka 
samtalið á fjarfundi og skrá niður-
stöður stafrænt.

Einfalt í notkun
Samtal er ný mannauðslausn og 
nú þegar hafa nokkur fyrirtæki 
tekið hana í notkun. Á síðustu 
mánuðum hafa 70 stjórnendur hjá 
Advania notað lausnina í snerpu-
samtölum. Sigrún segir starfsfólk 
Advania hafa reynslu af mörgum 
ólíkum lausnum fyrir samtöl. „Það 
helsta sem Samtal hefur umfram 
aðrar lausnir er einfaldleikinn 
og tímasparnaðurinn. Viðmótið 
leiðir notandann áfram þannig að 
ekki er þörf á leiðbeiningum eða 
kennslu fyrir mannauðsfólk og 
mun minni tími fer í uppsetningu 
á sniðmátum. Að sama skapi er það 
einfalt í notkun fyrir stjórnendur 
sem hafa verið alveg sjálfstæðir 
í undirbúningi og framkvæmd 
samtala. Það styður við þá stefnu 
Advania að efla stjórnendur félags-
ins og gera réttu tækin og tólin 
aðgengileg svo þeir geti verið sjálf-
stæðir í sínu starfi.“

Nánari upplýsingar á advania.is.

Samtal sem uppfyllir þarfir starfsfólks og stjórnenda

Sigrún Ósk Jakobsdóttir (t.v.), mannauðsstjóri Advania, og Guðríður Hjördís 
Baldursdóttir, vörustjóri mannauðslausnum Advania. � FRÉTTABLAÐIÐ/ÓTTAR



Gerðu það sjálf/ur með Skanva. Sjáðu öll kennslumyndböndin okkar inná skanva.is/video

Er kominn tími 
á nýja glugga?

Skref 1 - Mæla rétt Skref 2 - Panta á netinu Skref 3 - Setja í

í netverslun skanva.is seljum við  
gæða glugga og hurðir úr tré, tré/áli 
og plasti. Þú kaupir beint frá verk- 
smiðjunni og sparar því dýran millilið. 

Fiskislóð 45F - 101 Reykjavík  -  Sími: 558-8400

CE merktir Slagveðursprófaðir



Bílar 
Farartæki

SUZUKI Sx4 ssk Árgerð 2020 ekinn 5 
Þ.KM bensín sjálfskiptur 6 gírar. Verð 
4.900.000.- Flott eintak Frábær bíll 
Rnr.107759.

Braut Bílasala
Bíldshöfða 3, 110 Reykjavík

Sími: 587 6600
bilabraut@bilabraut.is

www.bilabraut.is

Daihatsu Sirion 9/2008 EKINN 
AÐEINS 108 ÞÚS. KM. Þessi 
litla rúsina er ný skoðuð án 
athugasemda og er bara fín í akstri. 
Samt kostar hann bara 390.000,- 
Fyrstur kemur fyrstur fær á við hér !

Sparibíll ehf
Hátún 6A, 105 Reykjavík

Sími: 577 3344
www.sparibill.is

 Bílar óskast

VILTU LOSNA VIÐ GAMLA 
BÍLINN ?

Kaupi bíla 25-250þús
Hringdu S. 615 1810 eða sendu 

sms og ég hringi til baka

Keypt
      Selt

 Til sölu

Þjónusta

 Bókhald
Accountant ehf. Laugavegi 178, 
105 Reykjavík S. 4900095 / info@
accountant.is |www.accountant.is

 Búslóðaflutningar
Ert þú að flytja? Búslóðafl., 
fyrirtækjafl., píanófl. o.fl. Extra 
stór bíll. Búslóðalyfta. Flutningaþj. 
Mikaels. S. 894 4560 www.flytja.is 
flytja@flytja.is

 Húsaviðhald

FLÍSALAGNIR - MÚRVERK 
- FLOTUN - SANDSPARSL - 

MÁLUN - TRÉVERK
Ásamt öllu almennu viðhaldi 

fasteigna. 

Áratuga reynsla og þekking skilar 
fagmennsku og gæðum. 

Tímavinna eða tilboð.

Strúctor byggingaþjónusta ehf. 

S. 893 6994

 Nudd

NUDD NUDD NUDD
Slökunarnudd í miðbæ Reykjarvíkur. 
Lausir tímar. Sími 694 7881, Janna.

 Rafvirkjun

RAFLAGNIR, DYRASÍMAR. 
 S. 663 0746.

Töfluskipti, myndsímar. Hagstæð 
verð. Straumblik ehf. Löggiltur 
Rafverktaki. straumblik@gmail.com

Dyrasímar-ljósleiðari-loftnet. 
Viðhald og endurnýjun 
Rafeindameistarinn ehf s. 898 4484

Húsnæði

 Geymsluhúsnæði

GEYMSLUR.IS
 SÍMI 555-3464

Suma hluti er betra að geyma. 
Geymslur fyrir dánarbúið, allt að 
20% afsláttur. www.geymslur.is

WWW.GEYMSLAEITT.IS
Sérgeymslur á mjög góðum 
verðum. Frá 2-17 m2. S: 564-6500

Tilkynningar

D
eiliskipulag

Á fundi skipulags- og byggingarráðs 
Hafnarfjarðarbæjar þann 10.08.2021 
voru framangreind erindi samþykkt með 
eftirfarandi bókun:
Skipulags- og byggingarráð samþykkir 
fyrirliggjandi tillögu að deiliskipulagi og að 
hún verði auglýst og vísar til bæjarstjórnar 
til staðfestingar. 

Bæjarráð í umboði bæjarstjórnar staðfesti 
samþykkt skipulags- og byggingarráðs á 
fundi sínum þann 12.08.2021.
 
Tillögurnar verða til sýnis í þjónustuveri 
Hafnarfjarðarbæjar að Strandgötu 6 
og hjá umhverfis- og skipulagssviði að 
Norðurhellu 2, frá 27.08 til 08.10.2021. 
Einnig er hægt að skoða tillögurnar á 
hfj.is/skipulag

Þeim sem telja sig eiga hagsmuna að gæta 
er gefinn kostur á að gera athugasemdir 
eigi síðar en 08.10.2021. Skal þeim skilað 
á netfangið skipulag@hafnarfjordur.is 
eða skriflega á:

hafnarfjordur.is

Deiliskipulag Hamranesi 
fyrir reit 3A við Áshamar og  
reit 21B við Hringhamar

Hafnarfjörður
bt. umhverfis- og skipulagssvið
Strandgötu 6
220 Hafnarfjörður

Sýningarsalur - Draghálsi 4 - 110 Reykjavík - Sími: 535 1300 - verslun@verslun.is 

Uppþvottavélar
           fyrir allar stærðir eldhúsa

Ta
kt

ik
 5

73
9 

#

MBM húddvél LK626
Aukin framlegð í stóreldúsinu. 
Húdd uppþvottavél með 45 cm opnun. 
Þrjú kerfi 60/120/150 sek. 3 fasa 400 V.
Ytra mál BxDxH 63,5 x 74,5 x 153
Stærð á körfu 50 x 50 cm
Vatnsmagn 20 ltr
Hurðaop 45 cm

Aristarco Undirborðs 
uppþvottavél AF50.35 DP DDE V400
Ytra mál BxDxH: 57,2 x 63,0 x 81,4
Stærð á körfu 45 x 45 cm
Tveir þvottaspaðar  - efst og neðst
Innbyggður skammtari fyrir gljáa - Heit skolun
Vatnsmagn 18 ltr
Hurðaop 30,5 cm

Ábendingahnappinn má 
finna á www.barnaheill.is

550 5055
Afgreiðsla smáauglýsinga og sími 

er opinn alla virka daga frá 9-16
Netfang: smaar@frettabladid.is

Smáauglýsingar



Hópatilboð!

Spaðinn Pizza     ∙     Fjarðargata 11     ∙     Dalvegur 32b     ∙     spadinn.is

Tvær 12” Pizzur af matseðli, 
Brauðstangir og sósa

1 (Hentar 4–6 fullorðnum)

3.500
Tvær 16” Pizzur af matseðli,
Brauðstangir og sósa

2 (Hentar 6–8 fullorðnum)

4.500



bónus.is  Verð gildir til og með 29. ágúst eða meðan birgðir endast. Birt með fyrirvara um prentvillur.
Almennur afgreiðslutími í Bónus:  Mánudaga-Fimmtudaga; 11:00-18:30 • Föstudaga; 10:00-19:00 • Laugardaga; 10:00-18:00 • Sunnudaga; 11:00-18:00

Bónus Smáratorgi, Skeifunni og Langholti (Akureyri):  Mánudaga-Laugardaga; 10:00-19:00 • Sunnudaga; 11:00-18:00

það munar um minna

kr./pk.1.198
Risarækjur

frosnar - 454 g í pk.

Stjörnugrís Grísabógur
ferskur

GRÍSABÓGUR

kr./kg679
Stjörnugrís Grísahakk

ferskt

GRÍSAHAKK

kr./kg898
Knorr Lasagna

262 g

LASAGNA

kr./pk.459

GOTT SAMAN

RISARÆKJUR

Euro Shopper Mangó
1 kg

kr./pk.398
Euro Shopper Bláber

500 g

kr./pk.498
Euro Shopper Jarðarber

1 kg

FRÁBÆRT Í SMÚÐINGINN

kr./pk.598
Euro Shopper Hindber

500 g

kr./pk.498

BÓNUS SÚPUR

kr./pk.1.698
Bónus Kjúklingasúpa

1 kg
Bónus Kjötsúpa

1 kg

kr./pk.1.698

FLJÓTLEGT OG ÞÆGILEGT

kr./pk.598
Bónus Grjónagrautur
1 kg - verð áður 698 kr.

100 kr. verðlækkun

Bónus Pizzadeig
300 g 

kr./pk.398

SÚRDEIGS

ÞAÐ ER ÓDÝRARA
AÐ KRYDDA SJÁLF/UR

kr./kg899 kr./kg2.598
Frosin Hálfur Lambahryggur

með lundum - verð áður 2.898 kr pr kg.
Frosinn Heill Lambabógur 

verð áður 999 kr./kg

Stjörnugrís Nýreykt Grísalæri
úrbeinað

GRÍSALÆRI

kr./kg1.098
BAJONSKINKA

PRÓTEINBRAUÐ

Gæða Próteinbrauð
420 g - lágkolvetna

kr./pk.498

PIZZASTYKKI

Myllan Pizzastykki
4 stk. í pk.

kr./pk.398

OSTASLAUFA

Bónus Ostaslaufa
nýbökuð

kr./stk.259

COCA-COLA

Coca-Cola og Coca-Cola Zero
6 x 500 ml í pk.

kr./pk.679

LÁRÉTT
1 bakvið
5 sníkill
6 nóta
8 síun
10 íþróttafélag
11 ellegar
12 líkja
13 framkvæmi
15 bóma
17 matjurt

LÓÐRÉTT
1 úrvegi
2 gapandi
3 áhald
4 suða
7 skjótast
9 díll
12 þefja
14 tangi
16 skyldir

LÁRÉTT: 1 aftan, 5 fló, 6 as, 8 sáldun, 10 ír, 11 
eða, 12 apar, 13 inni, 15 seglás, 17 salat.
LÓÐRÉTT: 1 afsíðis, 2 flár, 3 tól, 4 nauða, 7 
snarast, 9 depill, 12 anga, 14 nes, 16 áa.

KrossgátaSkák  Gunnar Björnsson 1 2 3 4

5 6 7

8 9

10 11

12

13 14

15 16

17

Sunnan og 
suðaustan 8-15 
í dag, en 15-20 í 
vindstrengjum 
á vestanverðu 
landinu fram 
eftir degi. Víða 
rigning eða súld, 
en áfram bjart 
að mestu norð-
austantil. Hiti 12 
til 19 stig, n

Veðurspá Föstudagur

Sudoku

Þrautin felst í því að fylla út í reitina þannig að í hverjum  3x3 reit birtist tölurnar 1-9. Í hverri níu reita línu, bæði 
lárétt og lóðrétt, birtast einnig tölurnar 1-9 og aldrei má tvítaka neina tölu í röðinni.

Graf átti leik gegn Wurm í Augsburg árið 1953.

1. Bxc5! bxc5 2. Dh6 Rd7 3. Hf7! Kxf7 4. Dxh7+ 1-0. 

www.skak.is:  Nýjustu skákfréttir.    n

Gelgjan� Eftir Jerry Scott & Jim Borgman

Barnalán� Eftir Jerry Scott & Rick Kirkman

Pondus�  Eftir Frode Øverli

9 5 6 1 4 7 2 3 8

7 1 3 8 2 5 6 9 4

8 4 2 9 3 6 7 5 1

4 6 9 5 7 2 8 1 3

5 7 8 3 6 1 9 4 2

2 3 1 4 8 9 5 6 7

6 8 5 2 1 4 3 7 9

1 2 7 6 9 3 4 8 5

3 9 4 7 5 8 1 2 6

6 1 2 3 8 4 7 9 5

9 3 4 7 1 5 8 2 6

5 7 8 9 6 2 1 3 4

2 5 3 8 7 6 9 4 1

7 4 6 2 9 1 3 5 8

1 8 9 4 5 3 6 7 2

8 9 5 1 2 7 4 6 3

4 6 1 5 3 9 2 8 7

3 2 7 6 4 8 5 1 9

Úff! Þú ert nú 
eitthvað þung 
á brún í dag, 
Flóðgunnur!

Já ... pínu 
blúsuð! Það 
vill enginn 
dansa við 

mig!

Ne-hei!

Haltu kjafti! 
Það vilja allir 

dansa við þig, 
Flóðgunnur!

Jú-hú!

Vilt þú 
dansa við 

mig?

Lifi ég þetta 
af verð ég 

að muna að 
gefa mér 

launahækkun!

Palli, af hverju sagðirðu 
okkur ekki að þú hefðir týnt 

gómnum þínum?

Við hefðum skilið 
það!

Ætli ég hafi ekki 
verið hræddur við 

að þið mynduð 
skamma mig.

Við 
skömmum 

ekki!

Eða æpt 
á mig.

OG VIÐ 
ÆPUM EKKI!

Við pabbi ætlum
 í mat í kvöld.

JÁ!
NEI!!

Og Solla er við 
stjórnvölinn.

Við erum viss um 
að hún verði góð 

barnapía.

Er það?

Hjálp!

Beygðu þér fyrir 
mér, maðkur!

FRÉTTABLAÐIÐ 
� er helgarblaðið

Helgarblað Fréttablaðsins, ómissandi hluti af góðri helgi

Hvítur á leik

FRÉTTIR, FÓLK & 
MENNING 
á Hringbraut

Hleypur til heilbrigðara lífs
Sjónvarpsmaðurinn 
Sigmar Guðmundsson 
ákvað að kveðja Ríkisút-
varpið eftir aldarfjórðung 
þar og stefna á Alþingi. 
Sjómannssonurinn úr 
Garðabæ sem varð ræðu-
snillingur hefur glímt við 
drauga alkóhólisma og 
misnotkunar en veit nú 
ekkert betra en að hlaupa 
úti í náttúrunni.

Sér loftslagsbreytingarnar í rauntíma
Vilborg Arna Gissurardóttir pól- og Everestfari er að ná sér 

eftir erfið meiðsli sem 
hún fékk á skíðum. 
Hún elti ástina til Sló-
veníu, sem er drauma-
staður fyrir fjallgöngu-
fólk. Loftslagsmálin 
eru henni mjög hug-
leikin enda sér hún 
breytingar á jöklum og 
fjöllum ár frá ári.

VEÐUR, MYNDASÖGUR   ÞRAUTIR 27. ágúst 2021  FÖSTUDAGUR



Föstudagur
Stöð 2

Stöð 2 Bíó

Stöð 2 Golf

RÚV Sjónvarp

Sjónvarp Símans

Stöð 2 Sport

Stöð 2 Sport 2

07.55 Heimsókn
08.20 The Mentalist
09.00 Bold and the Beautiful
09.25 The Good Doctor
10.05 The Arrival
11.05 Tribe Next Door
11.50 Golfarinn
12.35 Nágrannar
12.55 Ghetto betur
13.40 Lóa Pind. Bara geðveik
14.05 BBQ kóngurinn
14.25 Grand Designs. The Street
15.15 Grand Designs. Australia
16.05 Real Time With Bill Maher
17.35 Bold and the Beautiful
18.00 Nágrannar
18.26 Veður
18.30 Fréttir Stöðvar 2
18.50 Sportpakkinn
18.55 Fyrsta blikið �FYRSTA BLIKIÐ 

eru nýir íslenskir raunveru-
leikaþættir sem fjalla um 
ástina, leitina að henni og 
þessa fyrstu stund þegar við 
hittumst og reynum að finna 
hvort að töfrar svífi yfir 
vötnum. Þessa stund sem 
við kjósum að kalla stefnu-
mót. Í þáttunum hittum við 
fyrir fólk á öllum aldri sem 
er í leit að ástinni og kynn-
umst þeim meðal annars 
í gegnum skemmtileg og 
einlæg viðtöl.

19.20 The Masked Dancer
20.30 The Hummingbird Project
22.20 The Last Full Measure
00.10 Anna �Hröð og kraftmikil 

spennumynd frá 2019 með 
Söshu Luss, Helen Mirren og 
Luke Evans í aðalhlutverkum. 
Anna Poliatova er sannarlega 
ekki öll þar sem hún er séð 
því undir fögru yfirborðinu 
býr miskunnarlaus útsendari 
rússnesku leyniþjónust-
unnar. Anna sýndi ung að 
árum fram á að hún bjó bæði 
yfir styrk og hæfileikum 
til að verða einn öflugasti 
útsendari rússnesku KGB-
leyniþjónustunnar. En hvaða 
leyndarmál liggja að baki 
þessarar, að því er virðist, 
óendanlegu seiglu?

02.05 The Mentalist
02.45 The Good Doctor
03.30 Grand Designs. The Street

11.15 Lego DC. Shazam Magic and 
Monsters

12.30 Teen Spirit
14.05 The Five-Year Engagement
16.05 Lego DC. Shazam Magic and 

Monsters
17.25 Teen Spirit
18.55 The Five-Year Engagement
21.00 Harriet
23.00 Plus One
00.35 Just Mercy
02.50 Harriet

07.25 LET Tour �Útsending frá 
Skafto Open á LET Tour

11.30 European Tour �Bein út-
sending frá Omega Euro-
pean Masters

16.30 Champions Tour Highlights
17.25 PGA Special. This is the Mac-

kenzie Tour 2021
17.50 PGA Tour Champions 

Learning Center
18.15 PGA Special. John Augen-

stein
18.40 PGA Special. One Shot Away
19.00 PGA Tour �Bein útsending frá 

BMW Championship
23.00 PGA Special. AT&T Every 

Shot Counts - Charity Event

12.30 Dr. Phil 
13.15 The Late Late Show 
14.00 The Block
15.05 90210 
16.50 The King of Queens 
17.10 Everybody Loves Raymond
17.35 Dr. Phil 
18.20 The Late Late Show 
19.05 The Block
20.10 Bachelor in Paradise
20.45 Bachelor in Paradise
21.40 Love Island 
22.30 Love Island
23.20 Jackie and Ryan
00.55 Rush �Sönn saga breska 

ökuþórsins James Hunt 
sem varð heimsmeistari í 
Formúlu 1 árið 1976 og atti 
þar m.a. kappi við ríkjandi 
heimsmeistara, Niki Lauda. 
Myndin gerist í glansheimi 
Formúlu 1 kappakstursins á 
áttunda áratug síðustu aldar. 

02.55 Love Island  
03.45 Love Island  
04.35	 Síminn + Spotify

08.45 Swansea - Manchester City
10.20 Football League Show  

�Sýndar svipmyndir úr leikj-
unum í ensku 1. deildinni .

10.45 QPR - Barnsley
12.25 Bristol City - Swansea
14.05 Roma - Manchester United
15.50 Úrslit. Villarreal - Manc-

hester United
18.25 NFL Hard Knocks. Dallas 

Cowboys
19.20 Huddersfield - Everton
21.00 Úrslit. Chelsea - Leicester 

City
22.45 Ensku deildabikarmörkin
23.10 Arsenal - Slavia Prag

07.45 Pepsi Max Mörkin
08.40 Haukar - KA/Þór
09.55 Manstu eftir Liverpool
10.35 ÍBV - Fram
11.55 KA/Þór - HK
13.10 Afturelding - Haukar
14.25 Breiðablik - Haukar
15.50 Pepsi Max Mörkin
16.45 Stjarnan - Fylkir
18.25 Víkingur R. - Valur
20.05 Valur - Tindastóll
21.45 Goðsagnir - Ingi Björn
22.15 Njarðvík - Keflavík
23.35 ÍR - Þór Ak.

RÚV Rás eitt
06.45 Morgunbæn og orð 

dagsins
06.50 Morgunvaktin
07.00 Fréttir
07.30 Fréttayfirlit
08.00 Morgunfréttir
08.30 Fréttayfirlit
09.00 Fréttir
09.05 Í ljósi sögunnar �Mary 

Anning
09.45 Morgunleikfimi
10.00 Fréttir
10.03 Veðurfregnir
10.13 Óskastundin
11.00 Fréttir
11.03 Sumarmál. Fyrri hluti
12.00 Fréttir
12.03 Hádegið Fyrri og seinni 

hluti
12.20 Hádegisfréttir
12.42 Hádegið
13.00 Dánarfregnir
13.02 Sumarmál. Seinni hluti
14.00 Fréttir
14.03 Skyndibitinn �Henry Dar-

ger í ríki þess ímyndaða.
15.00 Fréttir
15.03 Sögur af landi
16.00 Síðdegisfréttir
16.05 Vinill vikunnar
17.00 Fréttir
17.03 Djassþáttur �(9 af 9)
18.00 Spegillinn
18.30 Brot úr Morgunvaktinni
18.50 Veðurfregnir
18.53 Dánarfregnir
19.00 Flugur �Í fótspor feðranna
19.45 Lofthelgin
20.35 Týndi bróðirinn - líf og 

kenningar Magnúsar 
Eiríkssonar guðfræðings-
�Viðtökusaga hugmynda 
Magnúsar Eiríkssonar

21.40Kvöldsagan. Dægradvöl 
�(20 af 31)

22.00 Fréttir
22.05 Veðurfregnir
22.10 Sumarmál. Fyrri hluti
23.05 Sumarmál. Seinni hluti
00.00 Fréttir
00.05 Næturútvarp Rásar 1

Hringbraut
18.00 Sir Arnar Gauti �Lífsstíls-

þáttur með Arnari Gauta.
18.30 Fréttavaktin �Farið yfir fréttir 

dagsins í opinni dagskrá.
19.00 Saga og samfélag (e) �Saga 

og samfélag er þáttur þar 
sem málefni líðandi stundar 
verða rædd í sögulegu sam-
hengi og vikið að nýjustu 
rannsóknum fræðimanna á 
margvíslegum sviðum.

19.30 Fjallaskálar Íslands (e) �Fjalla-
skálar Íslands er heillandi 
heimildaþáttur um landnám 
Íslendinga upp til fjalla og 
inni í óbyggðum.

20.00 Matur og heimili (e) �Sjöfn 
Þórðar fjallar um matargerð 
í bland við íslenska hönnun 
og fjölbreyttan lífsstíl.

20.30 Fréttavaktin �Helstu fréttir 
vikunnar með Margréti Erlu 
Maack.

08.00 Sund �Bein útsending frá 
keppni í sundi á Ólympíu-
móti fatlaðra í Tókýó.

10.00 Eldað með Niklas Ekstedt
10.30 Barnið mitt er með downs 

heilkenni 
11.00 Heimaleikfimi
11.10 Kastljós
11.25 Menningin
11.35 Matur með Kiru 
12.05 Úti II 
12.30 Sagan bak við smellinn - 

Viva la Vida 
13.00 Ferðastiklur 
13.55 Óskalög þjóðarinnar 1944-

1953
14.45 Mósaík 2002-2003
15.20 Músíkmolar
15.30 Í garðinum með Gurrý  �Haust
16.00 Basl er búskapur 
16.30 Orlofshús arkitekta 
17.00 Joanna Lumley og Silkileiðin 
17.50 Táknmálsfréttir
18.00 KrakkaRÚV
18.01 Fótboltastrákurinn Jamie 
18.29 Sebastian og villtustu dýr 

Afríku 
18.45 Bestu vinir 
18.50 Landakort �Sigga á Grund
19.00 Fréttir
19.25 Íþróttir
19.30 Veður
19.40 Ólympíukvöld fatlaðra 

�Samantekt frá viðburðum 
dagsins.

20.05 Hetjan snýr aftur Le retour 
du heros

21.35 Shakespeare og Hathaway 
Shakespeare and Hathaway. 
Private Investigators

22.20 Saturday Night Fever 
Laugardagsfár 

00.15 Sund Ólympíumót fatlaðra 
�Bein útsending

02.35 Frjálsíþróttir Ólympíumót 
fatlaðra �Bein útsending

03.50 Dagskrárlok

Fréttaumfjöllun
fyrir alla
kl. 18.30 á virkum dögum

Fréttavaktin býðum lands-

mönnum upp á fjölbreytta 

fréttaumfjöllun í opinni dagskrá. 

Úrvalslið fjölmiðlafólks fer yfir 

fréttayfirlit dagsins ásamt því að fá 

til sín góða gesti að ræða helstu mál 

líðandi stundar. Fréttavaktin er á 

dagskrá alla virka daga kl. 18.30 á 

Hringbraut og frettabladid.is 

DAGSKRÁ FRÉTTABLAÐIÐ

Stórleikarinn Jeff Goldblum 
er með einstaklega skemmti-
lega öðruvísi stíl og er algjör-
lega óhræddur við að prófa 
nýja og öðruvísi hluti. Hann 
virðist vera sérstaklega hrif-
inn af skræpóttum skyrtum 
og fallega sniðnum jökkum. 

steingerdur@frettabladid.is

Leikarinn Jeff Goldblum ætti að 
vera flestum kunnur en færri hafa 
kannski tekið eftir því hve skemmti-
lega öðruvísi fatastíl hann er með. 
Hann er greinilega til í að prófa sig 
áfram með alls konar ólíka stíla, en 
hann virðist sérstaklega hrifinn af 
litríkum skyrtum. Hann á þó oft til 
að vera í mun hefðbundnari fötum, 
sem flest eiga það sameiginlegt að 
vera vel sniðin. ■

Stórleikari með 
skemmtilegan stíl

Í flottum og öðruvísi jakkafötum á 
GQ Men Of The Year verðlaununum 
ásamt eiginkonu sinni, Emelie 
Livingston. � FRÉTTABLAÐIÐ/GETTY

Goldblum er óhræddur við að 
klæðast áberandi litum.

Emelie Livingston er líka oft litrík í klæðaburði eins og eiginmaður hennar.

Flottur í vínrauðu á frumsýningu 
Grand Budapest Hotel. 

Svartklæddur á 
frumsýningu Isle 
of Dogs eftir Wes 
Anderson, en þeir 
vinna reglulega 
saman. 



Fæst í öllum verslunum Húsasmiðjunnar

64.990kr
84.990kr

Þvottavél Enox

64.990kr
84.990kr

Þurrkari Enox

Þvottavél Enox
1400 snúninga, 8 kg, kolalaus mótor. 16 þvottakerfi, allt 
frá hraðþvotti, ECO, ullar- og íþróttafatnaði. Orkuflokkur B. 
1860472

Þurrkari Enox
Öflugur 8 kg barkalaus 
þurrkari. 69dB. 16 þurrkkerfi. 
Orkuflokkur B. 1860473

HÚSASMIÐJU
DAGAR

Þvottavél og þurrkari á frábæru verði
frá

Þjóðleikhúsið býður ung-
mennum á fyrstu sýningar á 
Rómeó og Júlíu. Sigurbjartur 
Sturla og Ebba Katrín fara 
með titilhlutverkin. Þau 
segjast vona að verkið skapi 
umræðu um þá einangrun og 
vanlíðan sem ungt fólk hefur 
þurft að upplifa í faraldrinum.

steingerdur@frettabladid.is

Eitt af þeim verkum sem stóð til að 
frumsýna í Þjóðleikhúsinu í byrjun 
árs var Rómeó og Júlía í leikstjórn 
Þorleifs Arnar Arnarssonar. Farald-
urinn setti sitt strik í reikninginn og 
verður verkið loks frumsýnt þann 
4. september. Þjóðleikhúsið vildi 
koma sérstaklega til móts við ungt 
fólk sem hefur þurft að aðlaga sig 
breyttu lífi með takmörkunum og 
bjóða ungmennum sem fædd eru 
á árunum 2001 til 2005 á sýning-
una dagana 4. til 10. september. 
Sigurbjartur Sturla Atlason og Ebba 
Katrín Finnsdóttir fara með titil-
hlutverkin.

Skapar vonandi umræðu
„Þessi hugmynd kom fyrir þó 
nokkrum tíma. Flestir sem koma 
að sýningunni eiga börn, systkini 
eða frændfólk sem er í mennta-
skóla núna. Þetta er búið að vera 
svolítið dapurlegt að vera í mennta-
skóla undanfarið. Þetta er kannski 
sá aldurshópur sem minnst hefur 
verið talað til í leikhúsi undanfarin 
ár, svo það var auðvitað líka þörf að 
því leyti,“ segir Sigurbjartur Sturla.

„Þetta er aldurshópurinn sem 
hefur hvað helst þörf til að spegla 
sig í þessari vanlíðan sem fyrir-
finnst kannski í verkinu, þetta er 
auðvitað tragískt verk. Það getur 
líka verið ákveðin þerapía að fara í 
leikhús og fylgjast með einhverjum 
fara í gegnum einhverjar tilfinn-
ingar sem eru að bærast í manni 
sjálfum. Auðvitað er þetta tragedía 
en við erum að reyna að tala til 
þeirra, vonandi ná að skapa samtal. 
Einhvern veginn taka þessa van-
líðan bara í fangið, umvefja hana 
og skapa umræðu. Finna einhvern 
farveg,“ segir Ebba Katrín.

Samfélagið að breytast
Sigurbjartur segir að í grófum 
dráttum hafi verkinu ekki verið 
breytt mikið. „Þetta er þessi saga 
sem maður þekkir og við erum 
með okkar bara „take“ á hana. Sem 
er eflaust það mikilvægasta sem þú 
þarft að hafa í huga ef þú ert að setja 
upp eitthvert klassískt verk sem 
hefur verið sýnt milljón sinnum út 

um allan heim í mörg hundruð ár,“ 
bætir hann við.

„Við erum alveg fylgin textanum, 
en á móti kemur að þetta er alveg ný 
þýðing sem Jón Magnús Arnarsson 
og Harpa Rún Kristjánsdóttir gerðu. 
Shakespeare-textinn fær alveg að 
njóta sín. Við erum líka komin með 
önnur gleraugu, farin að sjá söguna í 
aðeins öðru ljósi eftir þær hræringar 
sem hafa verið í samfélaginu á síð-
ustu árum. Ég las þetta verk fyrir 
löngu og svo las ég það aftur núna 
þegar við fengum þessi hlutverk í 
hendurnar. Mér leið eins og ég væri 
að lesa það í fyrsta skipti. Ég held 
að samfélagið sé að breytast og það 

er svo miklu meira í þessari sögu 
heldur en bara þessi ást. Þetta er 
líka fullt af ógeði og ofbeldi en líka 
fegurð,“ segir Ebba Katrín. 

Tónlistin gefur sögunni vídd
Mikil vinna hefur verið lögð í tón-
listina og henni er ætlað að skapa 
ákveðna stemningu. 

„Það sem tónlistin hefur gert er að 
gefa meiri vídd í karaktera Rómeós 
og Júlíu. Mér finnst við geta litið á 
þetta sem eins konar kór eins og 
í grískum harmleikjum, þar sem 
þau eru raun alvitur en samt eru þau 
partur af okkur. Þannig að þetta er 
nokkurs konar samsuða en þetta 
gefur karakterunum og sögunni 
meiri vídd,“ segir Ebba Katrín.

Sigurbjartur og Ebba Katrín hafa 
þekkst í nokkurn tíma. Þau eru 
fædd sama árið og þau sóttu um 
í leiklist í Listaháskólanum sama 
árið. „Við komust bæði í lokaþrepið 
þar og lékum á móti hvort öðru í 
senu úr kvikmyndinni Festen. Svo 
komumst við hvorugt inn í skólann í 
fyrstu atrennu. En „look at us now“,“ 
segir Sigurbjartur léttur í bragði, 
enda leika þau nú stærstu drauma-
hlutverk f lestra sem numið hafa 
listina. „Svona eru örlögin og lífið,“ 
bætir Ebba Katrín við.

Ungmenni fædd á árunum 2001 
til 2005 geta pantað miða á miða
pöntunarvef Þjóleikhússins. Tak-
markað magn er í boði. ■

Svo miklu meira en bara ást
Fíleflt leikár í vændum

arnartomas@frettabladid.is

„Við erum bæði glöð og full tilhlökkunar að fá 
að draga tjöldin frá við upphaf nýs leikárs fyrir 
fullum sal eða því sem næst. Við finnum líka 
fyrir mikilli tilhlökkun meðal áhorfenda,“ segir 
Magnús Geir Þórðarson þjóðleikhússtjóri um 
áhrif væntanlegra tilslakana á leikhúslífið á 
Íslandi. „Okkur hefur tekist að bjóða upp á fjöl-
breytta starfsemi á síðustu 18 mánuðum en hún 
hefur verið með miklum takmörkunum. Þessi 
áfangi nú er því gríðarlega stór og mikilvægur.“

Frá og með laugardeginum verður starfsemi Þjóðleikhússins 
aftur opin án mikilla takmarkana þar sem hvert sæti verður nýtt 
og veitingasala verður heimil á nýjan leik. „Við erum að nálgast það 
að komast í eðlilegt ástand og erum óskaplega þakklát fyrir þann 
stuðning og skilning sem stjórnvöld sýna með þessum aðgerðum,“ 
segir Magnús. „Við mætum bæði tvíefld og fílefld inn í nýtt leikár og 
vonum að þess verði ekki langt að bíða að allar takmarkanir heyri 
sögunni til.“

Magnús segir að listafólk og menningarstofnanir um allt land hafi 
í faraldrinum fundið leiðir til að nýta tímann vel og segir Þjóðleik-
húsið einstaklega undirbúið fyrir nýtt leikár sem er í þann mund 
að hefjast. „Fram undan er metnaðarfullt og kraftmikið leikár, fullt 
af spennandi nýjum sýningum í bland við rómaðar eldri sýningar.“ 
Leikárið í heild má kynna sér betur á heimasíðu Þjóðleikhússins.

Þótt flestir 
þekki verkið 
þá talar það ef 
til vill sjaldan 
betur til fólks en 
einmitt núna. 

MYND/ 
ÞJÓÐLEIKHÚSIÐ

Magnús Geir 
Þórðarson þjóð-
leikhússtjóri.

Það getur líka verið 
ákveðin þerapía að 
fara í leikhús og fylgjast 
með einhverjum fara í 
gegnum einhverjar 
tilfinningar sem eru að 
bærast í manni sjálf-
um.
Ebba Katrín.

ÞRIÐJUDAGA

KL. 19.00

MATUR OG HEIMILI
MEÐ SJÖFN ÞÓRÐAR 

Lifandi þáttur um matargerð 
í bland við innanhússarkitektúr, 
hönnun og fjölbreyttan lífsstíl. 

Þátturinn er á dagskrá alla
þriðjudaga kl. 19.00

mailto:steingerdur@frettabladid.is

DREIFING Póstdreifing ehf.  
dreifing@postdreifing.is 550 5000

Svanborgar 
Sigmarsdóttur

n Bakþankar

Úlpufyrirtæki auglýsti í vikunni að 
það væri að koma vetur. Ég veit að 
jólaauglýsingar fara að koma, strax 
og skólaupphafs-, námskeiða- og 
hreyfingarauglýsingum lýkur. En 
þarna vantar samt heila árstíð inn á 
milli. Haustið er ekki byrjað.

Ég hef ekki haft mikinn tíma til 
að líta upp úr vinnu að undanförnu. 
En ég veit að haustið er ekki komið, 
því ég er ekki farin að taka upp 
kartöflur. Ég er ekki einu sinni búin 
að fara í berjamó. Rifsberin mín eru 
rétt að byrja að roðna. Það er ekki 
gulnað laufblað að sjá. Og það hafa 
borist fréttir af rétt tæplega 30°C á 
Norður- og Austurlandi.

Fréttir af vetri eru því stórlega 
ýktar og ætti úlpufyrirtækið að 
skammast sín fyrir flumbrugang-
inn. Ég býst við heilsíðuauglýsingu 
með afsökunarbeiðni til þjóðar-
innar strax eftir helgi.

Ég rekst ótrúlega oft á fólk sem 
trúir ekki á íslenskt vor eða haust. 
Heldur því fram fullum fetum að 
á Íslandi séu bara tvær árstíðir. Að 
halda annað sé að lifa í blekkingu. 
Á móti segi ég að þetta er eins og að 
trúa ekki á frumefni, atóm eða súr-
efni. Vor og haust koma. Hvort sem 
fólk trúir á þessar árstíðir eða ekki.

Haustið verður litfagurt og tært. 
Með smá rigningu og roki inn á 
milli. Vorið kemur svo og dreifir 
grænum lit yfir óhreinindi sem 
safnast saman undir snjó vetrarins. 
Eftir „síðvetrar/snemmvorið“ 
þegar allt er ljótt. Hvort um sig eru 
haustið og vorið ekki langar árs-
tíðir. En við reynum að vera opin 
og fordómalaus gagnvart þeim sem 
minni eru. Og leyfum öllum að vera 
með. Líka litlu árstíðunum. n

Flumbrugangur 
og fordómar

FAXAFENI 5
Reykjavík
588 8477

DALSBRAUT 1
Akureyri
588 1100

SKEIÐI 1
Ísafirði
456 4566

AFGREIÐSLUTÍMI
Mán.–fös. 11–18  |  Lau. 11–16
www.betrabak.is

NÝTT FIMM STJÖRNU LÚXUS HÓTELRÚM  
SERTA OCEAN SPLENDID – STILLANLEGT

Fimm stjörnu Hótel-rúmalínan frá Serta er fáanleg í verslunum Betra Baks í Reykjavík, á Akureyri og Ísafirði. 

SERTA OCEAN SPLENDID stillanlegt heilsurúm  
nú á kynningarverði með 20% afslætti.

SERTA ER OPINBER BIRGIR

Splendid Royal heilsudýnan frá Serta 

er fimm svæða skipt pokagorma dýna 

þar sem hreyfingar þínar trufla ekki 

rekkjunaut þinn. Góður stuðningur er 

við bakið en mýkra gormakerfi er við 

axlir og mjaðmasvæðið. Þannig liggur 

þú alltaf með beina hryggsúlu og nærð 

hámarks hvíld. Hægt er að sérsníða 

rúmið að þínum þörfum, velja um 3 

mismunandi stífleika sem og fjórar 

mismunandi topp dýnur. Áklæðið 

utan um dýnuna er mjúkt og slitsterkt 

áklæði, ofnæmisfrítt og andar vel.

Kynningarverð 519.920 kr.Verðdæmi: Serta Ocean Splendid 
2 x 80 x 200 cm. Fullt verð: 649.900 kr.

Náttborð ekki inni-
falið í verði en selt sér.

Serta Ocean Splendid eru fáanleg í tveimur áklæðisgerðum gráu sléttflaueli og 
gráu áklæði. Þau fást í fjórum stærðum; 160/180/200 x 200 cm og 180 x 210 cm

K Y N N I N G A R A F S L ÁT T U R

20%
S E R TA  O C E A N  S P L E N D I D

NÝTT
S E R TA  O C E A N  S P L E N D I D

FRÉTTIR, FÓLK & 
MENNING 
á Hringbraut


